
ᑐᓴᒐᒃᓴᖅ ᑲᑎᒪᔨᓂᑦ 
 
ᐃᓅᓪᓗᑕ ᐊᕐᓇᐅᓪᓗᑕ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ, ᐅᓂᒃᑳᖏᑦ  
ᑎᒍᒥᐊᖅᑕᕗᑦ ᓴᖕᖏᔫᖕᒪᑕ ᑭᖑᓂᑦᑎᓐᓂᑦ ᐊᒻᒪᓗ ᓂᕆᐅᓇᖅᑐᓄᑦ ᓯᕗᓂᒃᓴᑦᑎᓐᓄᑦ. ᐅᑯᐊ ᐅᓂᒃᑳᑦ ᐱᔾᔪᑎᓕᑦ 
ᑲᑎᑉᐸᒍᓯᑦᑎᓐᓂᒃ, ᒪᒥᓴᕈᑎᑦ, ᐊᒻᒪᓗ ᓯᕗᒻᒧᐊᖕᓂᐊᕋᑦᑕ ᑲᑐᔾᔨᓗᑕ. ᐃᖃᐃᑎᑦᑎᓲᑦ ᐅᕙᑦᑎᓐᓂᒃ ᑭᒃᑰᓂᑦᑎᓐᓂᒃ 
ᐊᒻᒪᓗ ᓇᑭᖔᕐᓂᑦᑎᓐᓂᑦ, ᐊᒻᒪᓗ ᖃᐅᒻᒪᒃᑎᑦᑎᓲᑦ ᐅᐸᒃᓯᕙᓪᓕᐊᑎᓪᓗᑕ ᓯᕗᓂᒃᓴᑦᑎᓐᓄᑦ. 
 
ᑕᐃᒪᓗ ᓱᓕᔪᒧᑦ ᓴᐃᒪᖃᑎᒌᒃᑎᑦᑎᓂᕐᒧᑦ, ᐃᓂᖃᕆᐊᖃᖅᑐᒍᑦ ᑐᓴᕐᑎᑦᑎᓂᐊᕐᒪᑕ ᓱᓕᔪᓂᒃ ᒪᑐᐃᖓᑦᑎᐊᕐᓗᑕ 
ᑕᐃᒪᓗ ᐃᓅᓯᑦᑎᓐᓂ ᐊᑐᖅᓯᒪᔭᑦᑎᓐᓂᒃ ᐋᕿᒃᓯᔾᔪᑕᐅᓂᐊᕐᒪᑕ ᐊᑐᐊᒐᕐᓄᑦ ᐊᒻᒪᓗ ᐱᓕᕆᑎᑦᑎᔾᔪᑎᒃᓴᓄᑦ. 
ᑖᒃᑯᑎᒍᑦ ᐊᑐᖅᓯᒪᔭᐃᓐᓇᕗᑦ ᐅᓂᒃᑳᑦ ᐅᑯᐊᓗ ᒪᒥᔾᔪᑎᒃᓴᑦ ᐊᒻᒪᓗ ᓂᐱᖁᖅᑐᓯᒋᐊᖅᑎᑦᑎᓂᐊᖅᑐᑦ ᓂᐱᑦᑎᓐᓂᒃ.   
 

 

ᐅᓇ ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐅᑎ ᓇᓗᓇᐃᖅᓯᑦᑎᐊᕐᓂᐊᖅᑐᖅ, ᑖᒃᑯᑎᒍᑦ ᐱᓕᕆᐊᒃᓴᕆᔭᑦᑎᒍᑦ, ᑕᑯᔪᒪᔭᑦᑎᒍᑦ, 
ᐋᕿᒃᓯᒪᔾᔪᑎᒃᓴᓄᑦ ᓯᕗᓪᓕᐅᑎᒋᐊᓕᑦ ᐊᒻᒪᓗ ᐱᓕᕆᐊᖑᓂᐊᖅᑐᑦ, ᐸᐅᒃᑑᑎᒃᑯᑦ ᐃᒪᐃᓕᖓᓂᐊᖅᑐᑦ: 

 

ᓂᐱᖁᖅᑐᓯᒋᐊᕐᓗᒋᑦ ᓂᐱᖏᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-
ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ ᑐᑭᓯᓇᓱᖃᑎᒌᖕᓂᒃᑯᑦ, ᐱᓕᕆᖃᑎᒌᖕᓂᒃᑯᑦ ᐊᒻᒪᓗ ᐃᑲᔫᑎᒃᓴᓂᒃ 
ᐃᖏᕐᕋᓯᑎᑦᑎᓂᒃᑯᑦ. 
 
ᓴᖕᖏᓂᖅᑖᖅᑎᓪᓗᒋᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ 
ᐃᓄᐃᑦ ᑕᒪᐅᓐᓇ ᓯᕗᓕᐅᖅᑎᐅᔪᓐᓇᖅᓯᓂᒃᑯᑦ ᐊᒻᒪᓗ ᐱᕕᖃᕐᑎᑦᑎᓂᒃᑯᑦ ᐱᕚᓪᓕᑦᑎᐊᕐᓂᐊᕐᒪᑕ ᓇᖕᒥᓂ-
ᐊᐅᓚᑦᑎᔪᓐᓇᕐᓂᖅ. 
 
ᐱᓕᕆᖃᑎᒋᓗᒋᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ 
ᑕᒪᐅᓐᓇ ᑐᕌᕆᔭᒥᒃᑎᒍᑦ ᐱᓕᕆᑎᑦᑎᔾᔪᑎᑎᒍᑦ ᐊᒻᒪᓗ ᑐᒃᓯᓇᖃᑎᒌᒡᕕᐅᔪᑎᒍᑦ. 

ᑕᑯᔪᒪᔭᑦ ᐊᒻᒪᓗ 
ᐱᓕᕆᐊᖑᓂᐊᖅᑐᑦ 
 

ᐱᓕᕆᐊᖑᓂᐊᖅᑐᑦ 
ᑐᓐᖓᔾᔪᑎᖃᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐸᐅᒃᑑᑎᑦ ᓂᐱᖏᑦ ᑐᓴᖅᑕᐅᔪᓐᓇᖅᓯᓂᐊᕐᒪᑕ ᐃᓄᐃᑦ  
ᐊᕐᓇᓂᒃ ᑕᒪᐃᓐᓂ ᑲᓇᑕᒥ ᐊᒻᒪᓗ ᐃᑲᔪᕐᓗᒋᑦ ᐋᓐᓂᐊᖃᕐᓇᓐᖏᑦᑐᓕᕆᓂᒃᑯᑦ, ᒪᑭᒪᓇᓱᐊᕈᑎᑦᑎᒍᑦ, 
ᐊᑦᑕᕐᓇᖅᑐᒦᓕᖁᓇᒋᑦ, ᐊᒻᒪᓗ ᐃᖃᖅᑐᖅᑕᐅᑎᑦᑎᔪᓐᓇᕐᓗᑎᒃ ᑕᒪᐅᓐᓇ ᐱᐅᒥᑐᖃᕐᒥᖕᓄᑦ-ᐱᓯᒪᔪᓂᒃ  
ᐊᑐᐊᒐᕐᓂᒃ ᐃᑲᔫᑎᓂᐊᖅᑐᓂᒃ, ᐱᓕᕆᑎᑦᑎᔾᔪᑎᑦᑎᐊᕙᐅᔪᑦ ᐊᒻᒪᓗ ᐋᕿᒃᓯᒪᔾᔪᑎᒃᓴᓄᑦ ᐱᓕᕆᖃᑎᒌᒍᑎᒃᓴᕗᑦ. 
ᑕᐃᒫᒃ ᐱᓕᕆᖃᑎᒌᒡᓗᑕ ᐊᒻᒪᓗ ᐃᑲᔪᖅᑎᒌᒡᓗᑕ ᐃᓄᐃᑦ ᐊᕐᓇᐃᓪᓗ, ᓄᓇᓖᓪᓗ, ᐊᒻᒪᓗ ᐊᐅᓚᑦᓯᔨᑦ, 
ᐱᕙᓪᓕᐊᑎᐊᕐᓂᐊᖅᑐᒍᑦ ᓴᖕᖏᓂᖃᕐᓗᑎᒃ ᐃᓄᐃᑦ ᐊᕐᓇᐃᑦ, ᐱᕕᖃᖅᑎᑕᐅᑦᑎᐊᕐᓂᖅᓴᐅᓂᐊᕐᒪᑕ 
ᐱᔪᓐᓇᖅᓯᕙᓪᓕᐊᑎᐊᕐᓂᕐᓗᑎᒃ.   
 
 

ᑕᑯᔪᒪᔭᑦ 
ᐃᓄᐃᑦ ᐊᕐᓇᐃᑦ ᐊᒻᒪᓗ ᐃᓚᖏᑦ ᐃᓅᓯᖃᕐᓗᑎᒃ ᐊᑦᑕᕐᓇᖅᑐᖃᓐᖏᑦᑐᓂ, ᖃᓄᐃᖏᑦᑎᐊᖅᑐᓂ, ᐊᒻᒪᓗ 
ᐊᔪᖅᓴᓐᖏᑦᑎᐊᖅᑐᓂ ᓄᓇᓕᖕᓂ, ᐃᑲᔪᖅᑕᐅᓗᑎᒃ ᓴᖕᖏᔪᒥᒃ ᐃᑲᔪᖅᑎᐅᓂᕐᒥᒃ ᐅᑯᐊᓗ ᐃᒃᐱᒍᓱᑦᑎᐊᕐᓂᐊᕐᒪᑕ 
ᐊᒻᒪᓗ ᐊᑐᖅᓯᑦᑎᐊᕐᓗᑎᒃ ᐱᖁᓯᑐᖃᕐᒥᖕᓂᒃ, ᐅᖃᐅᓯᕐᒥᖕᓂᒃ, ᐊᒻᒪᓗ ᐱᐅᓯᑐᖃᖕᒥᖕᓂᒃ. ᓯᕗᓂᕆᓂᐊᖅᑕᖏᑦ 
ᐃᓄᐃᑦ ᐊᕐᓇᐃᑦ ᑕᐃᒫᒃᑕᐅᖅ ᐊᑐᕈᓐᓇᕐᓂᐊᕐᒪᑕ ᐋᓐᓂᐊᖃᖅᑕᐃᓕᑎᑦᑎᓂᕐᒥᒃ, ᐃᓅᓯᓕᕆᓂᕐᒥ, ᐊᒻᒪᓗ 
ᒪᑭᒪᓇᓱᐊᕐᓂᒃᑯᑦ ᐱᕙᓪᓕᐊᑎᑦᑎᓂᖅ ᑮᓇᐅᔭᓕᐅᕐᓂᒃᑯᑦ, ᐊᒻᒪᓗ ᐱᖁᔭᕐᓂᒃ ᐊᑐᖅᓯᑦᑎᐊᕐᓗᑎᒃ, ᑕᒪᕐᒥᒃ ᐊᑕᔪᑦ 
ᐱᐅᓯᑐᖃᖏᓐᓄᑦ ᐊᒻᒪᓗ ᐱᓕᕆᔾᔪᓯᖏᓐᓄᑦ. ᐅᑯᐊ ᓴᖕᖏᓂᖅᑖᖅᑎᑕᐅᓯᒪᔪᑦ ᐊᑐᖅᓯᑦᑎᐊᖏᓐᓇᕐᓂᐊᕐᒪᑕ  
ᐊᒻᒪᓗ ᖁᕕᐊᓱᒍᑎᒋᓗᒋᑦ ᐱᐅᓯᑐᖃᖅᑎᒃᑯᑦ ᐃᑲᔫᑎᓗᑎᒃᓗ ᖃᓄᐃᖏᑦᑎᐊᕈᑎᒃᓴᖏᓐᓄᑦ ᓄᓇᒥᖕᓂ.  

ᑐᓴᒐᒃᓴᖅ ᐊᐅᓚᑦᓯᔨᑦ ᑐᑭᒧᐊᒃᑎᖓᓂ 
ᕉᔅᒥᐊᓕ ᑰᐳ 
 
ᐅᓇ ᐋᕿᒃᓯᒪᔾᔪᑎᒃᓴᑦᑎᓐᓄᑦ ᐸᕐᓇᐅᑎ ᐱᓯᒪᓂᖃᖅᑐᖅ ᐱᔪᒪᔭᑐᖃᖏᓐᓂᒃ ᓯᕗᓂᒃᓴᑦᑎᓐᓄᑦ,  
ᐱᒋᐊᖅᓯᒪᔪᖅ ᐸᐅᒃᑑᑎᒃᑯᑦ ᐱᓕᕆᐊᒃᓴᖏᓐᓂᑦ ᖁᕝᕙᕆᐊᑦᑎᐊᖁᓪᓗᒋᑦ ᐃᓅᓯᓕᕆᓂᕐᒥ,  
ᒪᑭᒪᓇᓱᐊᕐᒥᕐᓯ, ᐊᒻᒪᓗ ᐱᐅᓯᑐᖃᖅ ᖃᓄᐃᖏᑦᑎᐊᖁᓪᓗᒋᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ,  
ᐊᒻᒪᓗ ᐊᖑᑕᐅᒋ ᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᑕᒪᐃᓐᓂ ᑲᓇᑕᒥ. ᐋᕿᒃᓱᐃᔪᒪᒐᑦᑕ ᓴᖕᖏᔪᒥᒃ, 
ᐱᓕᕆᔪᓐᓇᑦᑎ ᐊᖅᑐᑦ ᐃᓄᐃᑦ ᓄᓇᖏᑦ ᑕᐃᒫᒃ ᑭᒃᑯᑐᐃᓐᓇᑦ ᓴᖕᖏᔫᓗᑎᒃ ᐊᒻᒪᓗ ᐃᒃᐱᒋᔭᐅᑦᑎᐊᕐᓗᑎᒃ. 
ᐅᓇ ᐸᕐᓇᐅᑎ ᐱᓯᒪᓂᖃᑐᐃᓐᓇᓐᖏᑦᑐᖅ ᐅᓪᓗᒥ ᐱᔭᕐᓂᖃᑦᑕᓐᖏᑦᑐᒥᒃ-ᐅᓇ ᐋᕿᒃᓲᑕᐅᔪᖅ 
ᓯᕗᓂᒃᓴᑦᑎᓐᓂᒃ ᑕᐃᑲᓂ ᐊᔾᔨᒌᒃᑎᑕᐅᓂᐊᕋᑦᑕ, ᐃᒃᐱᒋᔭᐅᑦᑎᐊᕐᓗᑕ, ᐊᒻᒪᓗ ᐱᐅᓯᑐᖃᖅᐳᑦ 
ᐅᐱᒋᔭᐅᓂᐊᕐᒪᑕ ᐆᒪᔾᔪᑎᑐᐊᖏᑦ ᑕᒪᐃᓐᓂ ᐃᓄᐃᑦ ᓄᓇᖏᓐᓂ.  
 
ᐸᐅᒃᑑᑎᒃᑯᑦ ᐊᖏᖅᓯᒪᑦᑎᐊᖅᑐᑦ ᓯᕗᒻᒧᐊᑦᑎᐊᕈᑎᒋᓗᒋᑦ ᑲᔪᓯᑦᑎᐊᖅᓯᒪᔪᑦ, ᐃᓴᒃᓯᒪᓗᒋᑦ ᓄᑖᑦ 
ᐃᓱᒪᓕᕈᑎᑦ, ᐊᒻᒪᓗ ᐋᕿᒃᓱᐃᓗᑎᒃ ᐱᓕᕆᖃᑎᒌᒍᓐᓇᕐᓂᒃᑯᑦ ᐅᑯᐊᓗ ᐊᑯᓂᐅᔪᒥᒃ ᐱᐅᔪᒥᒃ 
ᐊᓯᑦᔩᓂᐊᕐᒪᑕ.  
 
ᐅᓇ ᑕᑯᔪᒪᔭᕗᑦ ᑕᕝᕘᓇ ᓴᕿᑦᑐᓐᓇᖅᑕᕗᑦ, ᐊᔪᖏᑦᑎᐊᖅᑐᑦ ᐱᓕᕆᔪᓐᓇᖅᑐᑦ ᐱᓇᓱᐊᖃᑎᒌᑦ 
ᓴᓇᖃᑦᑕᕐᓂᐊᖅᑐᑦ ᑕᖃᔪᓐᓇᕋᑎᒃ ᐊᑐᓕᖅᑕᐅᑎᑦᑎᓗᑎᒃ ᐸᐅᕐᓇᐅᑎᑦ ᑐᕌᕆᔭᖏᓐᓄᑦ ᖃᐅᑕᒫᑦ 
ᐃᖅᑲᓇᐃᔮᒥᒍᑦ. ᐃᖅᑲᓇᐃᔭᖅᑎᑦ ᐊᑐᖅᓯᑦᑎᐊᕐᓂᐊᖅᑐᑦ ᓯᕗᓪᓕᐅᑎᒋᐊᖃᖅᑐᓂᒃ, ᑐᓂᓯᓯᒪᓗᑎᒃ  
ᑲᑎᒪᔨᓄᑦ ᑐᓴᖅᑕᐅᒋᐊᓕᖕᓂᒃ ᐊᒻᒪᓗ ᐃᑲᔫᑎᒃᓴᓂᒃ ᑭᓐᖒᒪᒋᔭᐅᔪᑦ ᐃᓱᒪᓕᐅᕆᑦᑎ ᐊᕐᓂᐊᕐᒪᑕ.  
ᑕᐃᒫᒃ ᑲᑎᖓᑦᑎᐊᕐᓗᑕ ᐊᒻᒪᓗ ᓴᓇᖃᑎᒌᑦᑎᐊᕐᓗᑕ, ᐊᒃᓱᕉᑎᒋᔭᕗᑦ ᑎᑭᐅᑎᓂᐊᕐᒪᑕ ᑐᑭᑖᕐᓗᑎᒃ, 
ᑐᑭᖃᖅᑐᒥᒃ ᐱᕙᓪᓕᐊᑎᐊᕐᓗᑎᒃ ᐅᑯᐊᓗ ᐋᕿᒍᑎᑦᑎᐊᕐᓗᑎᒃ ᐱᓕᕆᔪᒪᔭᑦᑎᓐᓄᑦ  
ᐊᒻᒪᓗ ᑕᑯᔪᒪᔭᑦᑎᓐᓄᑦ.  

2025-2029   
ᐋᕿᒃᓯᒪᔾᔪᑎᒃᓴᓄᑦ  

ᐸᕐᓇᐅᑎᑦ

ᓇᓗᓇᐃᖅᓯᔪᖅ 
 
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, ᓴᕿᑕᐅᓚᐅᖅᓯᒪᔪᑦ 1984, ᐱᔨᑦᑎᕋᖅᑐᑦ ᑲᓇᑕᒥ 
ᑭᒡᒐᖅᑐᖅᑎᐅᓪᓗᑎᒃ ᑖᒃᑯᓄᖓ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-
ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ ᑕᒪᐃᓐᓂ ᑲᓇᑕᒥ. ᑐᑭᒧᐊᒃᑎᑦᑎᔨᖃᖅᑐᑦ ᑕᒪᐃᓐᓂᑦ - ᐃᓄᖕᓂᑦ  
ᐊᕐᓇᓂᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᑲᑎᒪᔨᓂᑦ ᑭᒡᒐᖅᑐᐃᔪᑦ ᑕᒪᐃᓐᓂᒃ 
ᐊᕕᒃᑐᖅᓯᒪᔪᓂᒃ ᑲᓇᑕᒥ, ᐸᐅᒃᑑᑎᒃᑯᑦ ᖃᐅᔨᒪᔭᐅᑎᑦᑎᖃᑦᑕᖅᑐᑦ ᐱᔪᒪᔭᖏᓐᓂᒃ ᐃᓄᐃᑦ ᐊᕐᓇᐃᑦ, 
ᓂᕕᐊᖅᓵᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ, ᐃᑲᔫᑎᑦ ᐃᓚᐃᓐᓈᖅᑕᐅ -
ᒋᐊᖃᓐᖏᓐᓂᕐᒥᒃ ᐊᒻᒪᓗ ᐃᓅᓯᓕᕆᓂᕐᒥ ᐱᐅᓯᕚᓪᓕᕐᑎᑦᑎᓂᖅ ᐊᒻᒪᓗ ᐊᑐᖅᑕᐅᑦᑎᐊᓕᕐᑎᑦᑎᓂᖅ 
ᑕᒪᐃᓐᓂᒃ ᐃᓚᐅᑎᑦᑎᓗᑎᒃ ᓄᓇᓕᖕᓂ, ᐊᕕᒃᑐᖅᓯᒪᔪᓂ, ᐊᒻᒪᓗ ᑲᓇᑕᓕᒫᒥ ᑲᓇᑕᒥᐅᑦ 
ᐃᓅᓯᓕᒫᖏᑦᑎᒍᑦ.  
 
ᑕᐃᒪᖓᓂᑦ ᐱᒋᐊᓚᐅᖅᓯᒪᖕᒪᑕ, ᐸᐅᒃᑑᑎᒃᑯᑦ ᐱᒻᒪᕆᐅᔪᒥᒃ ᓯᕗᓕᐅᖅᑎᑦᑎᓯᒪᕗᖅ ᐱᓕᕆᐊᕆᓪᓗᒋᑦ 
ᖃᓄᕆᑦᑐᑐᐃᓐᓇᐃᑦ ᐊᑦᑕᕐᓇᖅᑐᑦ ᐊᒻᒪᓗ ᐃᕐᖐᓐᓇᐅᑦᑕᕆᐊᓕᑦ, ᐱᓗᐊᖅᑐᒥᒃ ᓄᖃᖅᑎᑦᑎᓯᒪᓂᖅ 
ᐱᑦᑎᐊᖃᑦᑕᐅᓐᖃᑦᑕᓐᖏᓐᓂᕐᒥᒃ ᐊᒻᒪᓗ ᓱᒃᑯᓴᖅᑕᐅᔭᑦᑐᑦ ᓴᐳᒻᒥᓪᓗᒋᑦ, ᐋᓐᓂᐊᖃᖅᑕᐃᓕᑎᑦᑎᓂᖅ,  
ᐊᒻᒪᓗ ᐃᓅᓯᓕᕆᓂᕐᒧᑦ-ᒪᑭᒪᓇᓱᐊᕈᑎᒃᓴᓄᑦ ᐱᕙᓪᓕᐊᑎᑦᑎᓂᒃᑯᑦ. ᐅᑯᐊ ᑲᑎᒪᔨᑦ ᐊᑑᑎᖃᒻᒪᕆᒃᑐᑦ 
ᐊᔪᕆᖅᓲᔾᔨᖃᑦᑕᖅᖢᑎᒃ ᐊᐅᓚᑦᓯᔨᑦ ᓯᕗᓪᓕᐅᑎᒋᐊᖃᖅᑕᖏᓐᓂᒃ ᑖᒃᑯᓄᖓ. ᐸᐅᒃᑑᑎᒃᑯᑦ 
ᐃᑲᔪᖅᑎᖃᓲᖑᕗᑦ ᐊᒥᓱᓂᒃ ᐱᓕᕆᖃᑎᖃᖅᖢᑎᒃ, ᑖᒃᑯᐊᓗ ᐊᕕᒃᑐᖅᓯᒪᔪᑦ, ᑲᓇᑕᒥ, ᐊᒻᒪᓗ  
ᓯᓚᕐᔪᐊᒥ ᐃᓄᐃᑦ ᐊᐅᓚᑦᓯᔨᖏᑦ, ᓄᓇᖅᑲᖅᑳᖅᓯᒪᔪᑦ ᐊᐅᓚᑦᓯᔨᖏᑦ, ᐊᒻᒪᓗ ᐊᑑᑎᖃᖅᑐᑦ ᒐᕙᒪᒃᑯᑦ 
ᐊᐅᓚᑦᓯᕕᖏᑦ, ᐱᕚᓪᓕᖅᐸᓪᓕᐊᑎᐊᕐᓂᐊᕐᒪᑕ ᐱᓕᕆᓇᓱᐊᖅᑕᑎᒃ.  
 
ᐸᐅᒃᑑᑎᒃᑯᑦ ᐊᑯᓂ ᐱᒋᐊᒃᑲᓐᓂᖅᑎᑦᑎᖃᑦᑕᖅᓯᒪᕗᑦ ᐃᒃᐱᒍᓱᑦᑎᐊᕐᓂᕐᒥᒃ ᐊᒻᒪᓗ ᐃᓚᐃᓐᓈᖅᓯᓐᖏᑦᑐᒥᒃ 
ᐃᓚᒌᑦᑎᐊᕐᓂᖅ ᐊᕙᑖᓂᑦ ᐃᓄᐃᑦ ᐊᖑᑎᑦ ᐊᒻᒪᓗ ᐊᕐᓇᐃᑦ, ᐊᒻᒪᓗᑦᑕᐅᖅ ᑕᒪᓐᓇ ᐃᓕᑕᖅᓯᓂᖅ 
ᐊᒻᒪᓗ ᓈᒻᒪᒌᖃᑦᑕᐅᑎᑦᑎᐊᕐᓂᖅ ᐊᖑᑎᑦ ᐊᕐᓇᐃᓪᓗ ᐊᒻᒪᓗ ᐃᓂᖏᑦ ᒪᓕᒃᖢᒋᑦ ᐃᓄᐃᑦ ᐱᐅᓯᑐᖃᖏᑦ 
ᐊᒻᒪᓗ ᐊᑑᑎᒋᔭᖏᑦ. ᑕᑯᔪᒪᕗᒍᑦ ᓴᖕᖏᔪᓂᒃ, ᖃᓄᐃᖏᑦᑎᐊᖅᑐᓂᒃ ᐋᓐᓂᐊᖃᓐᖏᑦᑎᐊᖅᑐᓂᒃ 
ᐃᓚᒌᓂᒃ ᐅᑯᐊᓗ ᐱᕈᖅᓴᐃᑦᑎᐊᖅᑐᑦ ᓯᕗᓂᒃᓴᒥᖕᓂᒃ ᐃᓄᖕᓂᒃ ᓄᑕᖃᓂᒃ ᐊᒻᒪᓗ ᒪᒃᑯᒃᑐᓂᒃ.  

ᐸᐅᒃᑑᑎᒃᑯᑦ ᐱᒋᐊᖅᓯᔾᔪᑖᑦ 
ᐋᕿᒃᓯᒪᔾᔪᑎᒃᓴᓄᑦ 
 
ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ  ᑕᒪᐃᓐᓂ  
ᑲᓇᑕᒥ ᐱᔭᐅᔪᒪᔪᓂᒃ ᐊᒻᒪᓗ ᐱᔭᕆᐊᖃᖅᑐᓂᒃ ᐊᐅᓚᑦᓯᔨᑦ ᑖᒃᑯᐊ ᓈᓚᐅᑦᑎᐊᖅᑐᑦ ᑭᓐᖒᒪᒋᔭᖏᓐᓂᒃ 
ᐊᒻᒪᓗ ᐃᖅᑲᓇᐃᔭᖃᑦᑕᖅᑐᑦ ᑐᕌᕆᓪᓗᒋᑦ ᐋᕿᒃᓯᔾᔪᑎᒃᓴᑦ ᐱᓕᕆᔪᑦ ᒫᓐᓇᐅᔪᖅ ᐊᒻᒪᓗ ᓴᕿᑉᐸᓪᓕᐊᔪᑦ 
ᐱᔾᔪᑕᐅᔪᓄᑦ. ᐸᐅᒃᑑᑎᒃᑯᑦ  ᐊᐅᓚᑦᓯᕕᐅᕗᖅ - ᓴᕿᑦᑎᖃᑦᑕᖅᑐᖅ ᐊᑦᑕᕐᓇᖅᑐᖃᓐᖏᑦᑐᓂᒃ 
ᐃᓂᒃᓴᖏᓐᓂᒃ ᖁᕕᐊᓱᒍᑎᓗᒋᑦ ᐊᒻᒪᓗ ᐊᓯᐅᔾᔭᐃᑦᑎᐊᕐᓗᒋᑦ ᐃᓄᐃᑦ ᐱᐅᓯᑐᖃᖏᑦ, ᐅᖃᐅᓯᖏᑦ,  
ᐊᒻᒪᓗ ᐱᖁᓯᑐᖃᖏᑦ. ᐱᒻᒪᕆᐅᕗᖅ ᓴᖕᖏᔫᓗᑕ ᖃᐅᔨᒪᔨᒻᒪᕆᐅᒋᐊᖃᕐᒥᖅᐳᑦ ᐃᑲᔪᕐᓂᐊᕐᓗᒋᑦ  
ᑕᒪᕐᒥᒃ ᑲᓇᑕᒥ ᐊᒻᒪᓗ ᓄᓇᓕᖕᓂ ᐅᑯᐊ ᐃᓕᓴᖅᓯᓯᒪᔪᑦ ᓄᖃᕈᓐᓇᓐᖏᓂᖏᓐᓂᒃ ᐊᒃᑐᐃᕙᓪᓕᐊᔪᑦ 
ᖃᓪᓗᓈᑦ ᒪᓕᒐᖏᓐᓂᒃ ᐊᑐᕆᐊᖃᖅᑐᑦ ᐃᓄᐃᑦ. ᐅᓇ ᐃᓚᖃᖅᑐᖅ ᐊᐅᓪᓗᑎᒋᐊᖃᖅᑐᒍᑦ 
ᓴᐃᒪᖃᑎᒌᑦᑎᐊᕐᓂᕐᒥᒃ ᐊᔪᕆᖅᓱᕐᓗᒋᑦ ᐃᑲᔫᑎᒃᓴᖏᓐᓄᑦ ᐊᒻᒪᓗ ᑐᓴᖅᑕᐅᖁᓪᓗᒋᑦ ᐊᖏᔪᑦ 
ᐱᔭᕐᓂᖃᑦᑕᓐᖏᑦᑐᑦ ᓵᓯᒪᖃᑦᑕᖅᑕᖏᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-
ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ.  
 
ᐅᓇ ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐅᑎ ᓇᓗᓇᐃᑦᑎᐊᖅᓯᒪᔪᖅ ᖃᓄᐃᓕᐅᕐᓂᐊᖅᑕᑦᑎᓐᓂᒃ, ᑕᑯᔪᒪᔭᑦᑎᓐᓂᒃ, 
ᓯᕗᓪᓕᐅᑎᒋᐊᓕᖕᓂᒃ, ᐊᒻᒪᓗ ᑐᕌᕆᔭᑦᑎᓐᓂᒃ ᐊᒡᒋᖅᑐᓄᑦ ᑕᓪᓕᒪᓄᑦ (5) ᐊᕐᕌᒍᓄᑦ. ᓇᓗᓇᐃᔭ -
ᐃᑦᑎᐊᖅᓯᒪᔪᑦ ᖃᓄᖅ ᐱᕙᓪᓕᐊᔭᕆᐊᖃᖅᑐᓂᒃ ᐱᔭᕇᑎᐊᕐᓂᐊᕐᓗᑎᒍᑦ ᑖᒃᑯᐊ ᑐᕌᖅᑕᕗᑦ. ᐅᓇ 
ᐸᕐᓇᐅᑎ ᐱᓯᒪᓂᖃᖅᑐᖅᑕᐅᖅ ᑭᖑᓂᑦᑎᓐᓂᒃ ᐃᓱᒪᒋᑦᑎᐊᕆᓪᓗᒋᑦ ᒫᓐᓇᐅᔪᖅ ᐊᒻᒪᓗ ᓯᕗᓂᒃᓴᕗᑦ.  
ᐅᓇ ᓴᓇᓯᒪᔪᖅ ᑕᒪᐃᓐᓄᑦ ᓂᕆᐅᓇᖅᓯᑎᑦᑎ ᔪᓐᓇᕐᓗᓂ ᐊᒻᒪᓗ ᐊᑑᑎᖃᑦᑎᐊᑐᐃᓐᓇᕐᓗᓂ, ᑕᑯᑎᑦᑎᔪᖅ 
ᐊᖏᖅᓯᒪᑦᑎᕈᓐᓇᖅᑕᑦᑎᓐᓂᒃ ᑕᐃᒫᒃ ᓴᕿᔮᑦᑎᐊᕐᓗᑕ ᐊᒻᒪᓗ ᓵᑕᒃᓴᐅᓗᑕ ᐃᑲᔪᖅᑕᑦᑎᓐᓄᑦ, 
ᐱᓕᕆᖃᑎᒋᔭᑦᑎᓐᓄᑦ, ᑮᓇᐅᔭᒃᓴᖅᑖᕐᑎᑦᑎᖃᑦᑕᖅᑐᓄᑦ, ᐊᒻᒪᓗ ᐃᓄᖕᓄᑦ ᐅᑯᐊ ᐱᔨᑦᑎᕋᖅᑕᕗᑦ  
ᐊᒻᒪᓗ ᑭᒡᒐᖅᑐᖅᑕᕗᑦ.  
  
ᑎᑎᕋᓚᐅᖅᑕᕗᑦ ᐅᓇ ᐸᕐᓇᐅᑎ 
ᐅᓇ ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐅᑎ ᓴᕿᑕᐅᓚᐅᖅᑐᖅ ᑕᒪᕐᒥᒃ ᕿᒥᕐᕈᐊᖅᑕᐅᓯᒪᔪᑦ ᑭᖑᓂᑦᑎᓐᓂ  
ᐊᒻᒪᓗ ᐅᓪᓗᒥ ᐊᑐᖅᑕᕗᑦ. ᐃᓱᒪᒋᑦᑎᐊᖅᓯᒪᔪᑦ ᐱᒋᐊᕈᑎᒃᓴᑦ ᖃᐅᔨᒪᔨᒋᔭᐅᓂᐊᕐᓗᑕ, ᐊᑐᐊᒐᕐᓂᒃ 
ᓴᕿᑦᑎᓂᐊᕐᓗᑕ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᓂᒃ ᑐᓂᓯᓯᒪᓂᐊᕐᓗᑕ ᐊᔪᖏᑎᑦᑎᔪᖅ ᑕᑯᑎᑦᑎᓪᓗᓂ 
ᐃᓱᒪᒋᓂᐊᖅᑐᓂᒃ ᑭᓐᖒᒪᒋᔭᖏᓐᓂᒃ ᐱᔪᒪᔭᖏᓐᓂᒃ ᐃᑲᔪᖅᑕᑦᑕ, ᐱᓕᕆᖃᑎᒋᔭᑦᑕ, ᐊᒻᒪᓗ ᐃᓄᐃᑦ 
ᓄᓇᖏᑦᑕ. ᐃᓱᒪᒋᑦᑎᐊᖅᓯᒪᔭᕗᑦ ᒫᓐᓇᐅᔪᖅ ᐃᓅᓯᓕᕆᓂᖅ, ᓂᕈᐊᖅᑕᐅᓯᒪᔪᓕᕆᓂᖅ, ᐊᒻᒪᓗ 
ᒪᑭᒪᓇᓱᐊᕈᑎᑦ ᓇᓗᓇᐃᖅᓯᒪᔪᑦ ᐱᔭᕐᓂᖅᐸᓐᖏᑦᑐᑦ ᐊᒻᒪᓗ ᐱᕕᖃᖅᑎᑦᑎᔪᑦ.  
  
ᐱᓕᕆᖃᑎᒋᓪᓗᒋᑦ ᑲᑎᒪᔨᕗᑦ, ᐊᖓᔪᖅᑳᕗᑦ ᓯᕗᓕᐅᖅᑎᑦ, ᐊᒻᒪᓗ ᓴᓇᔨᑦ ᑐᕌᕆᓚᐅᖅᕋᑦᑎᒍᑦ  
ᑕᒪᑐᒥᖓ ᐱᓕᕆᕙᓪᓕᐊᔾᔪᑎᒋᔭᑦᑎᓐᓄᑦ. ᑖᒃᑯᐊ ᐅᖃᐅᓯᖏᑦ ᐊᑑᑎᖃᕐᓂᖅᐸᐅᔪᑦ ᐋᕿᒃᓱᐃᔾᔪᑎᒋᓪᓗᒋᑦ 
ᓯᕗᓪᓕᐅᑎᒋᐊᖃᖅᑐᓂᒃ ᐊᒻᒪᓗ ᑐᕌᖅᑕᑦᑎᓐᓂᒃ ᓇᓗᓇᐃᑦᑎᐊᖅᓯᓯᒪᔪᑦ ᑕᒪᑐᒧᖓ ᐋᕿᒃᓯᒪᔾᔪᑎᒃᓴᑦᑎᓐᓄᑦ 
ᐸᕐᓇᐅᑎᒧᑦ.   

2025-2029   
ᐋᕿᒃᓯᒪᔾᔪᑎᒃᓴᓄᑦ  

ᐸᕐᓇᐅᑎᑦ

ᓯᕗᓪᓕᐅᑎᒋᐊᓕᒃ 1:  
ᐊᖏᒡᓕᒋᐊᕐᓗᒋᑦ ᐊᒃᑐᐃᔪᓐᓇᕐᓂᖅᐳᑦ ᐊᒻᒪᓗ 
ᓵᑕᒃᓴᐅᔪᓐᓇᕐᓂᖅᐳᑦ ᑖᒃᑯᓄᖓ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ,  
ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ 
ᒪᓕᑦᑎᐊᓕᕐᓗᑎᒃ ᑕᒪᐃᓐᓂᒃ ᓴᓇᔭᑦᑎᓐᓄᑦ ᐊᐅᓪᓗᑎᔪᑦ 
ᐊᑐᐊᒐᕐᓂᒃ ᖃᐅᔨᒪᔨᒻᒪᕆᐅᓂᕐᒧᑦ ᓯᕗᓪᓕᐅᑎᒋᐊᓕᑦ. 

ᐸᐅᒃᑑᑎᒃᑯᑦ ᐅᑯᐊᖑᔪᑦ, ᓯᕗᓪᓕᐅᔾᔨᕗᑦ ᐊᒻᒪᓗ ᐱᒻᒪᕆᐅᑎᓐᓂᖅᐹᕆᔭᖏᑦ, ᖃᐅᔨᒪᔨᒻᒪᕆᐅᓪᓗᑎᒃ ᑖᒃᑯᓄᖓ  
ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ. ᑕᐃᒫᒃ ᐊᐅᓪᓗᑎᓪᓗᒋᑦ 
ᓇᓗᓇᐃᑦᑎᐊᖅᓯᒪᔪᑦ ᐊᑐᐊᒐᐃᑦ ᖃᐅᔨᒪᑎᑦᑎᔾᔪᑎᒃᓴᓂᒃ ᑐᕌᖅᓯᓗᑎᒃ, ᐸᐅᒃᑑᑎᑦ ᐱᐅᓯᕚᓪᓕᕐᑎᑦᑎᓂᐊᖅᑐᑦ 
ᑲᔪᖏᖅᓴᐅᑎᒃᓴᒥᖕᓄᑦ ᐊᒻᒪᓗ ᓵᑕᒃᓴᐅᔪᓐᓇᕐᓂᖕᒥᖕᓄᑦ ᐃᓄᖕᓄᑦ ᐊᕐᓇᓄᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-
ᐊᕐᓇᐅᒋᐊᖃᖅᑐᕆᔪᑦ ᐃᓄᖕᓄᑦ. ᐅᓇ ᐋᕿᒃᓯᒪᔾᔪᑎᒃᓴᓄᑦ ᒪᓕᑦᑎᐊᓲᖅ ᑐᑭᑖᖅᑎᑦᑎᓲᖅ ᑕᒪᐃᓐᓄᑦ ᐱᓕᕆᐊᖑᔪᓄᑦ  
ᐊᒻᒪᓗ ᐃᑲᔫᑎᓴᒃᓄ ᐊᑐᖅᑕᐅᓂᐊᖅᑐᑦ ᐱᓕᕆᐊᕆᓗᒋᑦ ᓇᓪᓕᐊᖕᓂᒃ ᑭᓐᖒᒪᒋᔭ ᐅᔪᓄᑦ ᐊᒻᒪᓗ ᓂᕆᐅᖕᓂᖃᑦᑎ -
ᐊᕐᓂᐊᕐᒪᑕ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ. ᐊᐅᓪᓗᑎᔭᕗᑦ 
ᐱᒋᐊᕈᑎᑦ ᐊᔪᕈᓐᓃᖅᑎᑦᑎᓂᐊᖅᑐᑦ ᐅᕙᑦᑎᓐᓂᒃ ᓴᕿᑦᑎᓗᑕ ᑐᑭᖃᑦᑎᐊᖅᑐᓂᒃ ᐊᓯᕈᖅᑎᑦᑎᔾᔪ ᑎᒃᓴᓂᒃ, ᑕᐃᒪᓗ ᓂᐱᖏᑦ 
ᑐᓴᖅᑕᐅᓗᑎᒃ ᐊᒻᒪᓗ ᑕᐅᑦᑐᖏᑦ ᑭᒡᒐᖅᑐᖅᑕᐅᑦᑎᐊᕐᓗᑎᒃ ᓂᕈᐊᖅᑕᐅᓯᒪᔪᓂᑦ ᐊᒻᒪᓗ ᐃᓅᓯᓕᕆᔪᓂ. ᐊᖏᖅᓯᒪᑦᑎ -
ᐊᖅᐳᒍᑦ ᑕᑯᒃᓴᐅᑦᑎᐊᕐᓗᑕ ᐊᒻᒪᓗ ᖃᐅᔨᓇᓱᑦᑎᐊᖏᓐᓇᖃᑦᑕᓗᑕ, ᑕᑯᑎᑦᑎᓗᑕ ᐃᓄᖕᓄᑦ ᐊᕐᓇᓄᑦ, ᓂᕕᐊᖅᓵᓄᑦ  
ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᖕᓄᑦ, ᐱᓕᕆᖃᑎᒋᔭᑦᑎᓐᓄᑦ, ᐊᒻᒪᓗ ᓄᓇᓕᓕᒫᓄᑦ ᖃᓄᖅ 
ᐱᓕᕆᐊᕆᔭᕗᑦ ᐊᒻᒪᓗ ᐃᓱᒪᓕᐊᕆᔭᕗᑦ ᐱᕙᓪᓕᐊᑎᑦᑎᖕᒪᖔᑕ ᐱᓕᕆᐊᕆᕙᓪᓕᐊᓂᐊᖅᑕᑦᑎᓐᓄᑦ.   
 
ᐸᐅᒃᑑᑎᒃᑯᑦ ᐱᓕᕆᐊᕆᓂᐊᖅᑕᖓ ᑖᓐᓇ  
ᓯᕗᓪᓕᐅᑎᒋᐊᓕᒃ ᐱᔭᕇᕐᓗᒋᑦ ᐊᑖᓂ ᑎᑎᕋᖅᓯᒪᔪᑦ: 
 
ᐋᕿᒃᓯᓗᑕ ᐊᒻᒪᓗ ᑐᓂᓯᓗᑕ ᓴᖕᖏᔪᓂᒃ ᐊᑐᐊᒐᕐᓄᑦ ᖃᐅᔨᒪᔾᔪᑕᐅᓂᐊᖅᑐᓂᒃ ᑐᑭᒧᐊᒍᑎᑦ ᐅᑯᐊᓗ 
ᑕᑯᔭᐅᓯᒪᔪᓂᑦ ᐊᒻᒪᓗ ᖃᐅᔨᓴᕈᑎᓂᑦ-ᐱᓕᕆᐊᖑᓯᒪᔪᑦ: ᐋᕿᒃᓱᐃᓗᑕ ᑐᑭᓯᓇᖅᑐᓂᒃ ᐊᒻᒪᓗ ᑕᒪᒃᑭᖅᓯᓯᒪᔪᓂᒃ 
ᐊᑐᐊᒐᕐᓄᑦ ᑐᑭᒧᐊᒍᑎᑦ ᐊᐅᓚᑦᓯᔨᓄᑦ. ᓴᕿᑦᑎᓗᑕ ᐊᑐᐊᒐᕐᓂᒃ ᐃᓂᒋᔭᑦᑎᓐᓂᒃ ᐊᒻᒪᓗ ᑐᒃᓯᕋᐅᑎᑦ ᐊᒻᒪᓗ 
ᖃᐅᔨᒪᔨᒋᔭᐅᖏᓐᓇᕐᓗᑕ ᓂᕈᐊᖅᓯᒪᔭᖏᓐᓄᑦ ᑲᓇᑕᑎᒍᑦ ᐊᒃᑐᐃᔪᓂᒃ ᐊᕕᒃᑐᖅᓯᒪᔪᓄᑦ/ᓄᓇᓕᖕᓄᑦ. 
 
ᐃᑲᔪᕐᓗᒋᑦ ᖃᐅᔨᒪᔨᒋᔭᐅᔪᑦ ᑖᒃᑯᐊᓗ ᖃᐅᔨᒪᔨᖃᕆᐊᖃᖅᑐᓄᑦ ᐸᕐᓇᐃᑎᓪᓗᒋᑦ ᖃᓄᐃᓕᐅᕈᑕᐅᔪᓄᑦ: 
ᓴᕿᑦᑎᓗᑎᒃ ᐊᒻᒪᓗ ᑐᓂᓯᓯᒪᓗᑎᒃ ᑐᕌᖅᑕᐅᔪᓄᑦ ᖃᐅᔨᒪᔭᐅᔭᕆᐊᖃᖅᑐᓂᒃ, ᐱᓕᕆᑎᑦᑎᔾᔪᑎᑦᑎᒍᑦ, ᐊᒻᒪᓗ 
ᑐᓴᐅᒪᑎᑦᑎᓂᕐᒧᑦ ᐋᕿᒃᓯᒪᔾᔪᑎᒃᓴᑎᒍᑦ ᐊᒻᒪᓗ ᐱᓕᕆᔾᔪᑎᒃᓴᑎᒍᑦ ᐅᖃᐅᓯᕆᔭᐅᓯᒪᔪᑦ ᓴᕿᑎᓪᓗᒋᑦ 
ᐊᑐᕆᐊᖃᖅᑕᖏᓐᓄᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ  
ᐃᓄᐃᑦ ᐋᓐᓂᐊᖃᖅᑕᐃᓕᑎᑦᑎᓂᕐᒥ, ᐃᓅᓯᓕᕆᓂᕐᒥ ᐊᒻᒪᓗ ᒪᑭᒪᓇᓱᐊᕈᑎᓄᑦ ᑮᓇᐅᔭᓕᐅᕈᑎᒃᓴᓄᑦ, ᐊᒻᒪᓗ 
ᓄᖃᖅᑎᓯᒪᓗᒋᑦ ᐱᑦᑎᐊᖃᑦᑕᐅᑎᓐᖏᓐᓂᖅ ᐊᒻᒪᓗ ᓱᒃᑯᓴᖅᑕᐅᑕᐃᓕᑎᑦᑎᓗᑕ ᐊᒻᒪᓗ ᐸᓖᓯᒃᑯᑎᒍᑦ 
ᐱᓕᕆᐊᖑᑦᑎᐊᕐᓗᑎᒃ.  
 
ᓯᕗᓕᐅᖅᑎᐅᓪᓗᑕ ᐃᓄᖕᓄᑦ ᐊᖑᑎᑦ ᐊᕐᓇᐃᓪᓗ ᐊᓯᖏᓪᓗ ᖃᐅᔨᓴᖅᑕᐅᓂᖏ+: ᓴᖕᖏᒃᑎᒋᐊᕐᓗᒋᑦ  
ᐊᒻᒪᓗ ᓅᑉᐸᓪᓕᐊᑎᐊᓕᖅᑎᓪᓗᒋᑦ ᐃᓄᖕᓄᑦ-ᐱᓯᒪᔪᑦ ᐊᖑᑎᑦ ᐊᕐᓇᐃᓪᓗ ᐊᓯᖏᓪᓗ ᖃᐅᔨᓴᖅᑕᐅᓂᖏᑦ 
ᖃᓄᐃᓕᐅᕈᑎᒃᓴᖏᑦ, ᑕᒪᐃᓐᓂ ᐅᕙᑦᑎᒍᑦ ᐊᒻᒪᓗ ᐱᓕᕆᖃᑎᖃᕐᓗᑕ, ᐊᒥᓱᑦ ᐊᒡᕕᐊᕈᑎᑦ ᓇᓗᓇᐃᖅᓗᑎᒍᑦ ᐊᒃᑐᐃᔪᑦ 
ᐃᓄᐃᑦ ᐊᕐᓇᓄᑦ, ᓂᕕᐊᖅᓵᓄᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᖕᓄᑦ ᑕᒪᕐᒥᒃ ᐊᒻᒪᓗ 
ᓈᒻᒪᒋᔭᐅᑦᑎᐊᖅᑐᑎᒍᑦ ᖃᐅᔨᓇᓱᒃᑕᐅᑦᑎᐊᕐᓗᑎᒃ ᐊᑐᒐᒃᓴᑦ, ᐱᓕᕆᑎᑦᑎᔾᔪᑕᐅᔪᑦ, ᖃᐅᔨᓴᕈᑎᑦ, ᐊᒻᒪᓗ ᒥᐊᓂᕆᔭᑦ 
ᐊᒻᒪᓗ ᖃᐅᔨᓇᓱᑦᑎᐊᕈᑎᖏᑦ. 

ᓯᕗᓪᓕᐅᑎᒋᐊᓕᒃ 2:  
ᑲᓇᑕᒥ ᓯᕗᓕᐅᖅᑎᓂᑦ ᐸᕐᓇᐅᑎᖏᑦ ᐃᓄᐃᑦ ᐊᕐᓇᐃᑦ, 
ᓂᕕᐊᖅᓵᑦ, ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ 
ᐃᓄᐃᑦ ᖃᐅᔨᒪᓕᑦᑎᐊᕐᓂᖅ ᐊᒻᒪᓗ ᐱᐅᓯᕚᓪᓕᕐᑎᑦᑎᓂᖅ 
ᖃᐅᔨᒪᔾᔪᑕᐅᑦᑎᐊᕈᓐᓇᖅᑐᓂᒃ ᐱᓯᒪᔪᓂᒃ ᐃᓅᓯᖏᓐᓄᑦ. 

ᑐᕌᖅᓯᕗᒍᑦ ᐋᕿᑦᑎᐊᕐᓗᒋᑦ ᐸᐅᒃᑑᑎᒃᑯᑦ ᓯᕗᓕᐅᕆᔪᓐᓇᕐᓂᖏᑦ ᐱᔭᐅᓯᒪᑦᑎᐊᕐᓗᑎᒃ ᖃᐅᔨᒪᔾᔪᑕᐅᔪᓐᓇᖅᑐᑦ ᐊᒻᒪᓗ 
ᐊᑐᓚᐅᖅᓯᒪᔭᖏᑦ ᑖᒃᑯᓇᖓᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ 
ᐋᕿᑦᑎᐊᒃᑲᓐᓂᕈᑎᒃᓴᖏᑦ ᖃᐅᔨᓴᖅᓯᒪᑦᑎᐊᕐᓗᑎᒃ ᐊᒻᒪᓗ ᐊᑐᐃᓐᓇᐅᔪᓐᓇᑦᑎᐊᕐᓗᑎᒃ ᐱᓯᒪᓂᖃᕐᒪᑕ ᐃᓅᓯᖏᓐᓂᒃ. 
ᑕᐃᒫᒃ ᐱᓕᕆᖃᑎᒋᑦᑎᐊᕐᓗᒋᑦ ᐃᓄᐃᑦ ᐊᒻᒪᓗ ᐃᓕᑦᑎᕙᓪᓕᐊᑎᓪᓗᑎᒃ ᐊᑐᓂ ᑕᐅᑦᑐᕆᔭᖏᓐᓂᒃ ᐊᒻᒪᓗ ᐅᓂᒃᑳᖏᓐᓂᒃ, 
ᐱᐅᓯᓂᖅᐹᖑᓂᐊᖅᑐᖅ ᑲᓇᑕᒥ ᑐᑭᓯᐅᒪᖃᑦᑕᐅᑎᑦᑎᐊᕈᑎᒃ ᐊᒻᒪᓗ ᖃᐅᔨᒪᔭᐅᑦᑎᐊᕐᓗᑎᒃ ᐊᑑᑎᖃᑦᑎᐊᕈᓐᓇᖅᑐᑦ 
ᐱᐅᓯᑐᖃᕐᒧᑦ ᐱᓯᒪᔪᑦ ᐊᑐᐊᒐᓕᕆᑎᓪᓗᒋᑦ. ᐊᒻᒪᓗᑦᑕᐅᖅ, ᓯᕗᓪᓕᖅᐸᐅᑎᓪᓗᒋᑦ ᐱᐅᓯᕚᓪᓕᑦᑎᐊᕆᐊᖃᖅᑐᑦ ᑎᑎᕋᖅᓯᒪ -
ᔪᖁᑎᖏᑦ ᓄᐊᑕᐅᓯᒪᔪᑦ ᐊᒻᒪᓗ ᖃᐅᔨᓇᓱᑦᑎᐊᕐᓗᑎᒃ ᖃᓄᕆᑑᓂᖏᓐᓂᒃ ᐊᒻᒪᓗ ᐊᑐᖅᓯᒪᔭᖏᓐᓂᒃ ᐃᓄᐃᑦ ᐊᕐᓇᐃᑦ, 
ᓂᕕᐊᖅᓵᑦ ᐊᒻᒪᓗ ᐊᖑᑕᐅᒋ ᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ, ᑕᐃᒪᓗ ᐃᓅᓯᕆᔭᖏᑦ ᒫᓐᓇ ᑕᒻᒪᖅᓯᒪᓐᖏᑦᑎ -
ᐊᖅᑐᓂᒃ ᐊᒻᒪᓗ ᑕᒪᒃᑭᖅᓯᓯᒪᑦᑎᐊᖅᑐᓂᒃ ᑭᒡᒐᖅᑐᖅᑕᐅᓂᐊᕐᒪᑕ. ᐅᓇ ᐊᖏᖅᓯᒪᓂᖅᐳᑦ ᓴᖕᖏᒃᑎᑦᑎᑐᐃᓐᓇᓐᖏᑦᑐᖅ 
ᐅᖃᕈᓐᓇᕐᓂᑦᑎᓐᓂᒃ ᑭᓯᐊᓂᑦᑕᐅᑦ ᐱᔨᑦᑎᕋᐅᑎᐅᔪᖅ ᐃᓕᓐᓂᐊᕐᑎᑦᑎᓂᕐᒧᑦ ᐊᒻᒪᓗ ᑲᔪᖏᖅᓴᐅᑎᑦ ᑎᒍᒥᐊᖅᑎᐅᔪᓄᑦ 
ᐊᒻᒪᓗ ᐊᑐᐊᒐᓕᐅᖅᑎᐅᔪᓄᑦ ᑕᐃᒫᒃ ᐊᔾᔨᒋᔭᐅᓐᖏᑎᑐᖅᑕᐅᖅ ᐱᔭᕐᓂᓐᖏᑑᔪᓐᓇᖅᑐᖅ ᐊᒻᒪᓗ ᐱᕕᖃᕐᑎᑦᑎᓕᕈᓐᓇᖅᑐᖅ 
ᓵᓯᒪᔭᖏᓐᓄᑦ ᑖᒃᑯᐊ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ 
ᑕᒪᐃᓐᓂ ᑲᓇᑕᒥ.  
 
ᐸᐅᒃᑑᑎᒃᑯᑦ ᐱᓕᕆᐊᕆᓂᐊᖅᑕᖓ ᑖᓐᓇ  
ᓯᕗᓪᓕᐅᑎᒋᐊᓕᒃ ᐱᔭᕇᕐᓗᒋᑦ ᐊᑖᓂ ᑎᑎᕋᖅᓯᒪᔪᑦ: 
 
ᓇᓗᓇᐃᑦᑎᐊᕐᓗᒋᑦ ᐃᒻᒥᒍᑦ ᖃᐅᔨᓴᕈᑎᑦ ᖃᓄᐃᓕᐅᕈᑎᒋᓂᐊᖅᑕᑎᒃ: ᐃᓚᖃᕐᓗᑎᒃ ᐊᑑᑎᖃᖅᑐᑦ ᖃᐅᔨᓴᕈᓯᑦ, 
ᑐᓐᖓᕕᓪᓚᕆᖏᑦᑎᒍᑦ, ᖃᐅᔨᓇᓱᒍᑎᒃᓴᓪᓗ ᓴᓇᕐᕈᑎᑦ. 
 
ᐃᓚᓕᐅᑎᓗᒋᑦ ᖃᐅᔨᓴᕈᑎᑦ ᐊᒻᒪᓗ ᐊᑐᐊᒐᖅ: ᐱᓕᕆᐊᕆᓗᒋᑦ ᐊᒻᒪᓗ ᓴᕿᑎᓪᓗᒋᑦ ᐱᐅᓯᑐᖃᑦᑎᒍᑦ ᐊᑑᑎᖃᖅᑐᑦ 
ᖃᐅᔨᓴᖅᓯᒪᔪᓂᑦ ᐱᔾᔪᑕᐅᓗᐊᖑᐊᑕᖅᑐᓄᑦ ᐊᒃᑐᐃᔪᓄᑦ ᐃᓄᖕᓄᑦ ᐊᕐᓇᓄᑦ ᐊᒻᒪᓗ ᖃᑕᖑᑎᖏᓐᓄᑦ ᑖᒃᑯᓇᖓᑦ 
ᐋᓐᓂᐊᖃᖅᑕᐃᓕᑎᑦᑎᓂᕐᒥ, ᐃᓅᓯᓕᕆᓂᕐᒥ ᐊᒻᒪᓗ ᒪᑭᒪᓇᓱᐊᕈᑎᓄᑦ ᑮᓇᐅᔭᓕᐅᕈᑎᒃᓴᓄᑦ, ᐊᒻᒪᓗ ᓄᖃᖅᑎᓯᒪᓗᒋᑦ 
ᐱᑦᑎᐊᖃᑦᑕᐅᑎᓐᖏᓐᓂᖅ ᐊᒻᒪᓗ ᓱᒃᑯᓴᖅᑕᐅᑕᐃᓕᑎᑦᑎᓗᑕ ᐊᒻᒪᓗ ᐸᓖᓯᒃᑯᑎᒍᑦ ᐱᓕᕆᐊᖑᑦᑎᐊᕐᓗᑎᒃ. ᐊᑐᖅᓯᓗᒍ 
ᑕᒪᓐᓇ ᖃᐅᔨᓴᕈᑎᑖᖅ ᐊᑐᐊᒐᓴᓄᑦ ᐊᑐᓕᖁᔭᐅᑎᓪᓗᒍ ᐊᒻᒪᓗ ᖃᐅᔨᒪᔾᔪᑕᐅᓂᐊᖅᑐᑦ ᐋᕿᒃᓯᒪᔾᔪᑎᒃᓴᖏᑦ. 
 
ᐋᕿᒃᓱᕐᓗᒋᑦ ᓄᓇᓕᖕᓂᑦ ᐱᓕᕆᔪᓐᓇᖅᑐᑦ: ᖃᐅᔨᒪᑎᑦᑎᓂᖅ ᐊᒻᒪᓗ ᓈᓴᖅᓯᒪᔪᓂᒃ ᐃᑲᔫᑎᖃᕐᓂᖅ  
ᐱᓕᕆᖃᑎᒋ ᔭᑦᑎᓐᓄᑦ ᐊᖅᓴᓄ ᑎᒍᒥᐊᖅᑎᐅᔪᓄᑦ ᐋᕿᒃᓱᐃᓂᐊᕐᒪᑕ ᐱᓕᕆᔪᓐᓇᖅᑐᓂᒃ ᐱᔨᑦᑎᕋᕐᓂᐊᕐᓗᑎᒃ  
ᐊᒻᒪᓗ ᐱᓕᕆᐊᕆᓂᐊᕐᓗᒋᑦ ᐱᔪᒪᔭᖏᓐᓂᒃ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ- 
ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ.   
 
ᓴᖕᖏᒃᑎᒋᐊᕐᓗᒋᑦ ᑐᓴᐅᒪᖃᑎᒌᒃᑎᑦᑎᓂᖅ ᐊᒻᒪᓗ ᑭᒃᑯᑐᐃᓐᓇᐃᑦ ᖃᐅᔨᒪᔭᖏᑦ ᐊᑐᕐᓗᒋᑦ: ᐊᑐᐊᒐᓕᕐᓗᒋᑦ  
ᐊᒻᒪᓗ ᖃᐅᔨᓴᕐᓗᒋᑦ ᑕᒪᐅᓐᓇ ᐊᔾᔨᒌᓐᖏᑦᑐᑦ ᐊᑐᖅᑕᐅᔪᓄᑦ, ᐃᓚᒋᔭᐅᕗᑦ ᐃᓄᒃᑐᑦ ᐅᖃᖅᓯᒪᔪᖏᑦ  
ᓈᒻᒪᓈᖅᓯᒪᑎᓪᓗᒍ. 
 
ᐊᑐᓕᖅᑕᐅᑎᑦᑎᓂᖅ ᒥᐊᓂᕆᔾᔪᑎᓂᒃ ᐊᒻᒪᓗ ᖃᐅᔨᓇᓱᑦᑎᐊᕈᑎᒃᓴᓂᒃ: ᓴᕿᑦᑎᓗᑎᒃ ᐱᓕᕆᔾᔪᓯᕐᓂᒃ  
ᒪᓕᖕᓂᐊᖅᑐᑦ ᐊᒃᑐᐃᔪᓂᒃ, ᖃᓄᐃᓕᖓᓕᖅᑐᓂᒃ ᐊᒻᒪᓗ ᐃᓅᓯᓕᕆᕐᓂᒥᑦ ᐅᑎᕐᕕᐅᓂᖅ ᖃᑭᔾᔪᑎᒃᓴᓕᐊᖏᓐᓂᒃ 
ᐸᐅᒃᑑᑎᒃᑯᑦ ᐱᓕᕆᑎᑦᑎᔾᔪᑎᖏᓐᓄᑦ ᐊᒻᒪᓗ ᐃᖏᕐᕋᓯᑎᑕᐅᓯᒪᔪᓄᑦ ᐊᒻᒪᓗ ᖃᐅᔨᒪᔨᐅᓂᕐᒧᑦ ᐱᓕᕆᐊᖑᓇᓱᐊᖅᑐᓄᑦ.  

ᐋᕿᒃᓯᒪᔾᔪᑎᒃᓴᓄᑦ  

ᐸᕐᓇᐅᑎᑦ

ᐳᖅᑐᓯᒋᐊᕈᒪᔭᕗᑦ ᐊᑐᖅᑕᐅᖁᓪᓗᒋᑦ ᐱᕙᓪᓕᐊᑎᑦᑎᓂᖅ ᐳᖅᑐᓂᖅᓴᓄᑦ ᐊᒻᒪᓗ ᓴᖕᖏᓂᖅᑖᕐᑎᑦᑎᓂᖅ ᐃᓄᐃᑦ 
ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ ᓯᕗᓕᐅᖅᑎᐅᓕᕐᒧᑦ. ᑕᒪᐅᓐᓇ 
ᓄᑖᑎᒍᑦ ᐱᓕᕆᔾᔪᑕ ᐅᓕᖅᑐᑎᒍᑦ ᐊᒻᒪᓗ ᐃᑲᔫᑎᑎᒍᑦ, ᑐᓂᓯᓯᒪᓂᐊᖅᑐᒍᑦ ᐃᑲᔫᑎᒃᓴᓂᒃ, ᐱᔭᕆᐅᖅᓴᐅᑎᓂᒃ ᐊᒻᒪᓗ 
ᐃᓕᓴᐃᔨᖃᕐᑎᑦᑎᓂᕐᒥᒃ ᐊᑑᑎᖃᖅᑐᑦ ᐱᕈᖅᐸᓪᓕᐊᑎᐊᕈᑎᒃᓴᖏᑦ ᓯᕗᓕᐅᖅᑎᐅᔪᓐᓇᕐᓂᕐᒧᑦ ᐊᒻᒪᓗ ᐊᔪᕈᓐᓃᑦᑎᐊᕐᓗᑎᒃ 
ᑖᒃᑯᐊ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ. ᓴᕿᑦᑎᓗᑕ 
ᐱᕈᕐᕕᒋᔪᓐᓇᖅᑕᖏᓐᓂᒃ ᐊᕙᑎᖓᑦ ᑕᐃᑲᓂ  ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-
ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ ᕿᓂᕈᓐᓇᖅᑐᑦ ᐊᔪᕈᓐᓃᕈᓐᓇᖅᑕᒥᖕᓂᒃ ᐊᒻᒪᓗ ᐱᒋᐊᕈᑎᒋᓗᒋᑦ ᐊᔾᔨᒋᔭᐅᓐᖏᑦᑐ ᒥᒃᑕᐅᖅ 
ᓯᕗᓕᐅᖅᑎᐅᔾᔪᓯᑦ, ᑐᕌᖅᑐᒍᑦ ᓴᖕᖏᓂᖅᑖᖅᑎᓪᓗᒋᑦ ᐱᓕᕆᓂᐊᕐᒪᑕ ᐱᔭᒃᓴᖏᓐᓂᒃ ᐃᓗᐊᓂ ᓄᓇᓖᑦ ᐊᒻᒪᓗ 
ᐊᓯᖏᓐᓂ. ᐊᖏᖅᓯᒪᑦᑎᐊᖅᐳᒍᑦ ᓄᑖᑦ ᓯᕗᓕᐅᖅᑎᒃᓴᐃᑦ ᐃᓚᒋᔭᐅᓗᑎᒃ ᑕᒪᐃᓐᓄᑦ ᓂᐱᖏᑦ ᐊᒻᒪᓗ ᑕᐅᑦᑐᖏᑦ ᑖᒃᑯᐊ 
ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᕐᓗᑎᒃ 
ᑕᒪᐃᓐᓄᑦ ᐃᓱᒪᓕᐅᕈᑎᒋᔭᕆᐊᖃᖅᑐᓄᑦ, ᑎᑭᐅᑎᓂᐊᕐᒪᑕ ᐃᓚᓕᐅᑎᔭᐅᓯᒪᓂᖅᓴᐅᓕᕐᓗᑎᒃ ᐊᒻᒪᓗ ᐊᑑᑎᖃᖅᑐᓂᒃ 
ᑐᑭᒧᐊᒃᑎᑦᑎᓗᑎᒃ ᐊᒻᒪᓗ ᖃᐅᔨᒪᔨᒋᔭᐅᓗᑎᒃ.  
 
ᐸᐅᒃᑑᑎᒃᑯᑦ ᐱᓕᕆᐊᕆᓂᐊᖅᑕᖓ ᑖᓐᓇ  
ᓯᕗᓪᓕᐅᑎᒋᐊᓕᒃ ᐱᔭᕇᕐᓗᒋᑦ ᐊᑖᓂ ᑎᑎᕋᖅᓯᒪᔪᑦ: 
 
ᐋᕿᒃᓱᕐᓗᒋᑦ ᐃᒻᒥᒍᑦ ᐱᓕᕆᔪᓐᓇᕐᓂᖅ: ᐱᔭᕆᐅᖅᓴᑎᑦᑎᓗᑎᒃ ᐊᒻᒪᓗ ᐃᑲᔫᑎᒃᓴᖅᑖᕐᑎᑦᑎᓗᑎᒃ ᐃᓄᐃᑦ 
ᐃᖅᑲᓇᐃᔭᖅᑎᓄᑦ ᐊᒻᒪᓗ ᑲᑎᒪᔨᓄᑦ ᐱᓕᕆᔪᓐᓇᖅᓯᑦᑎᐊᕐᓂᐊᕐᒪᑕ ᓯᕗᓕᐅᖅᑎᐅᔪᓐᓇᕐᓂᕐᒧᑦ ᐊᒻᒪᓗ ᖃᐅᔨᒪᔨᐅᓂᕐᒧᑦ 
ᐸᐅᒃᑑᑎᒃᑯᓄᑦ. ᐅᓇ ᐃᓚᖃᖅᑐᖅ ᐃᓕᓐᓂᐊᖅᑎᑦᑎᓗᑕ ᑲᑎᒪᑎᑦᑎᓗᑕ, ᐃᓕᓴᐃᔨᖃᖅᑎᑦᑎᓗᑕ, ᐊᔾᔪᒥᒋᔭᓂᒃ ᐊᒻᒪᓗ 
ᐱᓕᕆᔪᓐᓇᖅᓯᓂᐊᖅᑕᖏᓐᓂᒃ ᐱᓕᕆᑎᑦᑎᔾᔪᑎᖃᕐᓗᑕ, ᐊᒻᒪᓗ ᐃᑲᔫᑎᖃᕐᓗᑕ ᐃᓚᐅᔪᓐᓇᕐᓗᑎᒃ ᐊᑐᐊᒐᒃᓴᓂᒃ 
ᐋᕿᒃᓱᐃᑎᓪᓗᒋᑦ.  
 
ᐱᐅᓯᕚᓪᓕᕐᓗᒋᑦ ᑭᒡᒐᖅᑐᖅᑕᐅᓂᖅ ᐊᒻᒪᓗ ᐃᓚᓕᐅᑎᔭᐅᓯᒪᓂᖅ: ᖃᐅᔨᒪᑦᑎᐊᕐᓗᑕ ᑖᒃᑯᐊ ᐃᓄᐃᑦ 
ᑭᒡᒐᖅᑐᖅᑕᐅᓗᑎᒃ ᑕᒪᐃᓐᓂ ᐃᓱᒪᓕᐅᕆᔨᐅᔪᓂᑦ ᐃᓗᐊᓂ ᐊᐅᓚᑦᓯᕕᖓᑕ ᐊᒻᒪᓗ ᑖᒃᑯᐊ ᓂᐱᖏᑦ ᐊᑑᑎᖃᕐᒪᑕ 
ᖃᐅᔨᒪᔨᒋᔭᐅᔪᓄᑦ ᐱᓕᕆᐊᕆᓂᐊᖅᑕᖏᓐᓄᑦ. ᐅᓇ ᐃᓚᖃᖅᑐᖅ ᓴᕿᑦᑎᓂᖅ ᐱᕕᖃᕐᑎᑦᑎᓂᕐᒥᒃ ᐃᓚᐅᑎᑦᑎᓗᑎᒃ 
ᐊᑐᐊᒐᓕᕆᓂᕐᒥᒃ ᑐᑭᓯᓇᓱᖃᑎᒌᒃᑎᓪᓗᒋᑦ ᐊᒻᒪᓗ ᓯᕗᓕᐅᖅᑎᐅᓪᓗᑎᒃ ᐃᓂᒋᔭᒥᖕᓄᑦ.  
 
ᓴᖕᖏᓂᖅᑖᕐᑎᑦᑎᓂᖅ ᑲᑎᒪᔨᓂᒃ: ᓴᕿᑦᑎᓗᑕ ᐊᒻᒪᓗ ᐱᕈᖅᑎᑦᑎᓗᑕ ᑐᑭᒧᐊᒃᑎᑦᑎᓂᕐᒧᑦ ᐊᑐᖅᑕᐅᓂᐊᖅᑐᓂᒃ 
ᐅᑯᐊᓗ ᒫᓐᓇᐅᔪᖅ ᐊᒻᒪᓗ ᓯᕗᓂᒃᓴᑦᑎᓐᓂ ᑲᑎᒪᔨᐅᓂᐊᖅᑐᓄᑦ ᐃᑲᔫᑎᒃᓴᑦ ᐊᒻᒪᓗ ᑖᒃᑯᐊᑦ ᐃᑲᔪᖅᓲᑎᒃᓴᖏᑦ, 
ᖃᐅᔨᒪᔭᕆᐊᖃᖅᑕᖏᑦ ᐊᒻᒪᓗ ᑐᑭᓯᓇᓱᒃᕕᒋᖃᑦᑕᕐᓂᐊᖅᑕᖏᑦ.   
 
ᖃᐅᔨᒪᔭᕆᐊᓕᖏᑦ ᐊᕐᓇᐃᑦ ᓯᕗᓕᐅᖅᑎᐅᓂᕐᒥ: ᖃᐅᔨᒪᔨᒋᔭᐅᔪᖅ ᐊᑐᐊᒐᕐᓄᑦ ᐊᒻᒪᓗ ᐃᖏᕐᕋᓯᑎᑕᐅᓯᒪᔪᓄᑦ 
ᐅᑯᐊᓗ ᑐᑭᓕᐅᖅᓯᒪᑦᑎᐊᖅᑐᑦ ᐃᑲᔫᓯᑦ ᓯᕗᓕᐅᖅᑎᑦ ᐱᔪᓐᓇᖅᓯᒋᐊᖃᖅᑕᖏᑦ ᑖᒃᑯᓄᖓ ᐱᓯᒪᓂᖃᖅᑐᑦ ᐃᓄᐃᑦ 
ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ ᐊᕕᒃᑐᖅᓯᒪᔪᑎᒍᑦ ᐊᒻᒪᓗ ᑲᓇᑕᒥ. 
ᐅᓇ ᐃᓚᖃᖅᑐᖅ ᐱᓕᕆᖃᑕᐅᑎᑦᑎᓂᖅ ᐊᑐᐊᒐᓕᐅᖅᑎᓂᒃ, ᑎᒍᒥᐊᖅᑎᐅᔪᓂᒃ, ᐊᒻᒪᓗ ᐃᖅᑲᓇᐃ ᔭᖅᑎᑦᑎᔪᓂᒃ 
ᓴᕿᑕᐅᖁᓪᓗᒋᑦ ᐱᒻᒪᕆᐅᔪᑦ ᐊᕐᓇᓄᑦ ᓯᕗᓕᐅᖅᑎᐅᔪᓄᑦ ᖃᓄᕆᑦᑐᑐᐃᓐᓇᕐᓂᒃ ᐱᔭᒃᓴᖃᖅᑎᑦᑎᓲᓂᑦ.  

ᓯᕗᓪᓕᐅᑎᒋᐊᓕᒃ 3:  
ᐱᑕᖃᓕᖅᑎᓪᓗᒋᑦ ᐱᕈᖅᓴᐃᔩᑦ/ᐱᕈᖅᓴᐃᔩᑦ ᐊᐅᓪᓗᑎᔪᑦ 
ᓴᕿᑦᑎᕙᓪᓕᐊᓂᖅ ᐊᒻᒪᓗ ᓴᖕᖏᓂᖅᑖᕐᑎᑦᑎᓂᖅ 
ᓯᕗᓕᕆᓂᐊᖅᑕᖏᓐᓂᒃ ᑖᒃᑯᐊ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, 
ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ ᐊᕐᓇᐅᒋᐊᖃᖅᑐᕆᔪᑦ ᓯᕗᓕᐅᖅᑎᑦ.  

ᓯᕗᓪᓕᐅᑎᒋᐊᓕᒃ 4:  
ᓴᖕᖏᒃᑎᒋᐊᕐᓗᒋᑦ ᐱᓕᕆᖃᑎᒌᒍᓯᑦ ᐋᕿᒃᓱᐃᓗᑕ  
ᑕᒪᐃᓐᓂᑦ ᐱᓕᕆᔨᐅᔪᓐᓇᖅᑐᑦ ᐊᒻᒪᓗ ᐱᕚᓪᓕᕐᑎᑦᑎᔪᓐᓇᖅᑐᑦ 
ᑕᒪᐃᓐᓂᑦ ᐊᑐᖅᑕᐅᔪᓄᑦ ᓯᕗᓪᓕᐅᑎᒋᐊᓕᖕᓄᑦ. 

ᑐᕌᖅᑐᒍᑦ ᐱᐅᓯᕚᓪᓕᖅᑎᓪᓗᒋᑦ ᐊᒃᑐᐃᓂᖅᐳᑦ ᓴᖕᖏᑎᑎᓪᓗᒋᑦ ᐱᓕᕆᖃᑎᒌᒍᓐᓇᕐᓂᖅᐳᑦ ᐊᓯᖏᓪᓗ ᐃᓄᐃᑦ 
ᐊᐅᓚᑦᓯᔨᖏᑦ, ᒐᕙᒪᒃᑯᑦ ᑎᒥᖁᑎᖏᑦ ᐊᒻᒪᓗ ᐊᓯᖏᑦ ᐃᓱᒪᖃᑎᕗᑦ ᐊᐅᓚᑦᓯᔨᑦ ᐊᒻᒪᓗ ᑎᒍᒥᐊᖅᑎᑦ. ᐊᑐᖅᓯᓗᑕ 
ᑐᑭᓯᓇᓱᖃᑎᒌᑦᑎ ᐊᖃᑦᑕᕐᓂᒃᑯᑦ ᐃᓚᒌᑦᑎᐊᕈᓯᖃᕐᓄᑕ, ᐋᕿᒃᓱᐃᓗᑕ ᑕᒪᑦᑕ ᐱᓕᕆᔨᒋᔪᓐᓇᖅᑕᑦᑎᓐᓂᒃ ᐱᓕᕆᐊᕆᓗᒋᑦ 
ᐱᔭᕐᓂᓐᖏᑦᑐᑦ ᓵᑕᐅᓯᒪᖃᑦᑕᖅᑐᑦ ᑖᒃᑯᓇᖓᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-
ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ ᐊᒻᒪᓗ ᐱᕚᓪᓕᖅᑎᑦᑎ ᐊᕐᓗᒋᑦ ᐊᑐᓂ ᓯᕗᓪᓕᐅᑎᖁᔭᐃᓐᓇᕗᑦ. ᑕᒪᓐᓇ ᑐᑭᓯᓇᓱᖃᑎ -
ᒌᖃᑦᑕᕐᓂᒃᑯᑦ ᐱᒋᐊᕈᑎᒋᓗᒍ ᓴᖕᖏᒃᑎᓯᒪᑎᑦᑎ ᔪᓐᓇᖅᑐᖅ ᐊᒻᒪᓗ ᐃᑲᔫᑎᒃᓴᖃᕐᓗᑎᒃ ᐱᓕᕆᖃᑎᒋᔭᑦᑎᓐᓄᑦ, 
ᓴᕿᑦᑎᓗᑕ ᑕᒪᐃᓐᓂᑦ ᓵᑕᐅᓯᒪᔪᓐᓇᖅᑐᓂᒃ ᐊᖏᓕᒋᐊᕐᓗᒋᑦ ᐃᑲᔫᑎᒋᓇᓱᐊᖅᑕᕗᑦ. ᓴᓇᖃᑎᒌᑦᑎᐊᕐᓗᑕ, ᑐᕌᖅᐳᒍᑦ 
ᑕᒪᒃᑯᐊ ᑭᓐᖒᒪᒋᔭᐅᔪᑦ ᐊᒻᒪᓗ ᑲᔪᖏᖅᓴᐅᑎᒃᓴᖏᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-
ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ ᑎᑭᐅᑎᔭᐅᑦᑎᐊᕐᓗᑎᒃ ᐊᑑᑎᖃᑦᑎᐊᖅᑐᒥᒃ, ᐊᑐᖅᓯᓗᑎᒃ ᑕᐃᒪᐃᖏᓐᓇᕐᓂᐊᖅᑐᓂᑦ 
ᐊᓯᕈᖅᓯᓗᑎᒃ ᐊᒻᒪᓗ ᑎᑭᐅᑎᑦᑎᐊᕐᓗᑎᒃ ᑕᒪᐃᓐᓄᑦ ᑐᕌᖅᑕᐅᔪᑦ.  
 
ᐸᐅᒃᑑᑎᒃᑯᑦ ᐱᓕᕆᐊᕆᓂᐊᖅᑕᖓ ᑖᓐᓇ  
ᓯᕗᓪᓕᐅᑎᒋᐊᓕᒃ ᐱᔭᕇᕐᓗᒋᑦ ᐊᑖᓂ ᑎᑎᕋᖅᓯᒪᔪᑦ: 
 
ᓇᓗᓇᐃᕐᓗᒋᑦ ᐱᓕᕆᖃᑎᒋᓂᐊᖅᑕᕗᑦ: ᓇᓂᓯᓗᑕ ᐊᒻᒪᓗ ᐊᐱᕆᓗᒋᑦ ᐋᕿᒃᓱᐃᖁᓗᒋᑦ ᐊᒻᒪᓗ ᐱᕈᖅᑎᑦᑎᓗᑎᒃ 
ᐱᓕᕆᖃᑎᒋᔪᓐᓇᕋᔭᖅᑕᑦᑎᓐᓂᒃ, ᐃᓚᒋᔭᐅᓗᑎᒃ ᓄᓇᖅᑲᖅᑳᖅᓯᒪᔪᑦ ᐊᐅᓚᑦᓯᔨᑦ, ᒐᕙᒪᒃᑯᑦ ᑎᒥᖁᑎᖏᑦ, ᑲᒻᐸᓂᑦ, 
ᒐᕙᒪᐅᓐᖏᑦᑐᑦ ᐊᐅᓚᑦᓯᔨᑦ, ᐃᓕᓐᓂᐊᕐᕕᑦ, ᐊᒻᒪᓗ ᓄᓇᓕᖕᓂ ᑲᑎᒪᔨᑦ, ᑕᒪᐃᓐᓂ ᐃᓄᐃᑦ ᓄᓇᖓᓂ ᐊᒻᒪᓗ 
ᖃᓪᓗᓈᓂ.  
 
ᑕᒪᐃᓐᓂᑦ ᐃᑲᔪᖅᑎᒌᒍᑕᐅᔪᑦ ᐱᓕᕆᐊᒃᓴᐃᑦ: ᐃᖏᕐᕋᓯᑎᑦᑎᓗᑕ ᐊᒻᒪᓗ ᐃᓚᐅᓗᑕ ᐃᑲᔪᖅᑎᒌᒡᓗᑕ ᐱᓕᕆᔭᕆᐊᓕᑦ 
ᐅᑯᐊᓗ ᐋᕿᒃᓱᐃᔪᑦ ᐊᑦᑕᕐᓇᓗᐊᖅᑐᓂᒃ ᐱᔾᔪᑕᐅᔪᓂᒃ ᐊᒃᑐᐃᔪᓂᒃ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ 
ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ ᓇᓗᓇᐃᖅᓯᒪᔪᑦ ᐊᑐᐊᒐᕐᑎᒍᑦ ᑐᑭᒧᐊᒍᑎᒃᓴᓄᑦ  
ᐊᒻᒪᓗ ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐅᑎᓂ.  
 
ᓴᕿᑦᑎᓗᑕ ᒪᓕᒐᖅᑎᒍᑦ ᐊᑐᖅᓯᔪᓂᒃ ᐊᖏᕈᑎᑦ: ᐋᕿᒃᓯᓗᑕ ᒪᓕᒐᖅᑎᒍᑦ ᐊᑐᖅᓯᔪᑦ ᐱᓕᕆᖃᑎᒌᒍᑎ -
ᒋᓂᐊᖅᑕᑦᑎᓐᓄᑦ ᐊᖏᕈᑎᑦ (ᑎᑎᕋᖅᓯᒪᔪᑦ ᑐᑭᓯᖃᑎᒌᒍᑎᓄᑦ) ᐊᑑᑎᖃᓗᐊᖅᑐᓄᑦ ᐊᐅᓚᑦᓯᔨᓄᑦ 
ᓇᓗᓇᐃᑦᑎᐊᖅᓯᒪᓗᒋᑦ ᑕᒪᐃᓐᓂᑦ ᑐᕌᖅᑕᐅᔪᑦ, ᐱᔭᒃᓴᑦ, ᐊᒻᒪᓗ ᑐᑭᓯᓇᓱᖃᑎᒌᒍᑎᒋᓂᐊᖅᑕᖏᓐᓂᒃ.  

2025-2029   
ᐋᕿᒃᓯᒪᔾᔪᑎᒃᓴᓄᑦ  

ᐸᕐᓇᐅᑎᑦ

ᐸᐅᒃᑑᑎᒃᑯᑦ ᐊᖏᖅᓯᒪᑦᑎᐊᖅᑐᑦ ᐱᓕᕆᐊᕆᓗᒋᑦ ᐃᓅᓯᕐᒥ ᐊᒻᒪᓗ ᒪᓕᒐᖅᑎᒍᑦ ᐱᔪᓐᓇᐅᑎᖏᑦ ᑖᒃᑯᐊ ᐃᓄᐃᑦ 
ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ. ᐃᑲᔪᖅᑎᐅᖏᓐᓇᕐᓂᐊᕋᑦᑕ 
ᐊᑐᐊᒐᒃᓴᓄᑦ ᐊᒻᒪᓗ ᐱᓕᕆᔾᔪᓯᐅᓂᐊᖅᑐᓄᑦ ᑖᒃᑯᐊ ᐊᑐᖅᑕᐅᑦᑎᐊᖁᓪᓗᒋᑦ ᐱᔪᓐᓇᐅᑎᖏᑦ, ᓂᐱᖏᑦ 
ᑐᓴᖅᑕᐅᑦᑎᐊᖅᑎᓪᓗᒋᑦ ᐊᒻᒪᓗ ᐃᒃᐱᒋᔭᐅᑦᑎᐊᕐᓗᑎᒃ ᑕᒪᐃᓐᓂ ᓄᓇᖃᑎᒌᖕᓂᑦ. ᑕᒪᐅᓐᓇ ᐋᕿᒃᓯᒪᔾᔪᑎᒃᓴᑎᒍᑦ 
ᐃᑲᔫᑎᑦ, ᐃᓕᓐᓂᐊᖅᑎᑦᑎᓂᖅ, ᐊᒻᒪᓗ ᒪᓕᒐᓕᕆᓂᒃᑯᑦ ᐃᑲᔫᑎᑦ, ᑐᕌᖅᑐᒍᑦ ᐲᔭᕐᓗᒋᑦ ᐱᓕᕆᔾᔪᓯᕐᓂ ᑐᓗᖅᑕᐅᑎᑦ 
ᐊᒻᒪᓗ ᐅᖃᐅᓯᕆᓗᒋᑦ ᒪᓕᒐᑦᑎᒍᑦ ᓱᕋᒃᑕᐅᖃᑦᑕᖅᑐᑦ ᑖᒃᑯᐊ ᐊᒃᑐᐃᔪᑦ ᐅᑯᓄᖓ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ  
ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ. ᐱᓕᕆᐊᕆᓗᒋᑦ ᐊᒻᒪᓗ ᐱᔪᓐᓇᐅᑎᖃᓕᖅᑎᑦᑎᐊᕐᓗᒋᑦ, 
ᐱᓕᕆᓂᐊᕋᑦᑕ ᓴᕿᑦᑎᕙᓪᓕᐊᓗᑕ ᓄᓇᖃᑎᒌᑦᑎᐊᓂᒃ ᑖᒃᑯᐊ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ  
ᐊᖑᑕᐅᒋ ᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ ᐃᓅᓯᖃᕐᕕᒋᔪᓐᓇᖅᑕᖏᓐᓂᒃ ᐃᓱᒪᖅᓱᕐᓗᑎᒃ ᐊᒻᒪᓗ 
ᐊᑦᑕᕐᓇᖅᑐᒦᓐᖏᓪᓗᑎᒃ, ᓇᓕᖃᕇᔭᐅᑦᑎᐊᕐᓗᑎᒃ ᐱᕕᖃᖅᑎᑕᐅᓗᑎᒃ ᐊᒻᒪᓗ ᓴᐳᒻᒥᔭᐅᓗᑎᒃ. 
 
ᐸᐅᒃᑑᑎᒃᑯᑦ ᐱᓕᕆᐊᕆᓂᐊᖅᑕᖓ ᑖᓐᓇ  
ᓯᕗᓪᓕᐅᑎᒋᐊᓕᒃ ᐱᔭᕇᕐᓗᒋᑦ ᐊᑖᓂ ᑎᑎᕋᖅᓯᒪᔪᑦ: 
 

ᐱᕚᓪᓕᕐᑎᑦᑎᓂᖅ ᐊᑐᓕᑦᑕᐅᑎᓪᓗᒍ ᓯᓚᕐᔪᐊᒥ ᓱᓕᓂᕋᐅᑎ ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ: 
ᓴᓇᖃᑎᒋᓗᒋᑦ ᑲᓇᑕ ᐊᒻᒪᓗ ᓄᓇᖃᖅᑳᖅᓯᒪᔪᑦ ᐱᓕᕆᖃᑎᒋᔭᕗᑦ ᐱᕚᓪᓕᖅᑎᑦᑎᐊᕐᓗᒋᑦ ᐱᓕᕆᐊᖑᖃᑦᑕᖅᑐᑦ 
ᓇᓗᓇᐃᖅᑕᐅᓯᒪᔪᑦ ᑖᒃᑯᓇᖓᑦ ᔪᓇᐃᑎᑦ ᓇᐃᓴᓐᔅ ᓱᓕᓂᕋᐅᑎᒥᖕᓄᑦ ᐱᖁᔭᕐᔪᐊᖅ ᐊᒻᒪᓗ ᐊᔪᐃᓐᓇᖅᑕ  
(ᔪᓇᐃᑎᑦ ᓇᐃᓴᓐᔅ ᓱᓕᓂᕋᐅᑎᖓᑦ ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᕐᒪᑕ ᐱᓕᕆᐊᒃᓴᒥᖕᓄᑦ ᐸᕐᓇᐅᑎᑦ). 
 

ᓯᕗᓕᐅᕆᓂᖅ ᐊᒻᒪᓗ ᐃᑲᔫᑎᖏᑦ ᐃᖏᕐᕋᓯᑎᑕᐅᓯᒪᔪᑦ ᐱᓯᒪᓂᖃᖅᑐᑦ ᐃᓄᐊᖅᑕᐅᓯᒪᔪᑦ ᐊᓯᐅᖃᔪᑦ 
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓵᓪᓗ ᐃᖃᖅᑐᐃᕕᒃᑰᖅᑎᑦᑎᓂᖓᑦ: ᑐᓂᓗᒋᑦ ᐃᑲᔫᑎᒃᓴᓂᒃ ᐊᒻᒪᓗ 
ᖃᐅᔨᒪᔨᒻᒪᕆᖕᓂᒃ ᐊᒻᒪᓗ ᓂᐱᒋᔭᐅᓗᑎᒃ ᒫᓐᓇ ᐊᑐᓕᖅᑎᑕᐅᕙᓪᓕᐊᓂᐊᖅᑐᑦ ᐃᖃᖅᑐᖅᑕᐅᑎᑦᑎᓂᖅ ᒪᓕᒐᕐᓂᒃ 
ᐊᑐᖅᓯᓐᖏᑦᑐᓂᒃ ᓇᓗᓇᐃᖅᑕᐅᓯᒪᔪᓂᒃ ᐃᓄᐊᖅᑕᐅᓯᒪᔪᑦ ᐊᓯᐅᖃᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓵᓪᓗ 
ᑭᖑᓪᓕᖅᐹᖅᓯᐅᑎᖓᓂ ᐅᓂᒃᑳᖓᓐᓂ.  
 
ᐃᑲᔪᖅᑎᐅᓗᑎᒃ ᓂᐱᒋᔭᐅᓗᑎᒃ ᐃᓄᖕᓄᑦ ᐊᕐᓇᓄᑦ ᐱᐅᓯᑐᖃᖏᓐᓄᑦ ᐊᒻᒪᓗ ᓇᓗᓇᐃᖅᑕᐅᓗᑎᒃ 
ᐱᔪᓐᓇᐅᑎᖃᕐᕕᖏᑦ: ᑕᒪᐅᓐᓇ ᐊᑐᐊᒐᖅᑎᒍᑦ ᓂᐱᖃᕆᐊᖃᕐᓂᖅ, ᖃᐅᔨᓴᕐᓂᖅ, ᐱᓕᕆᖃᑎᒌᖕᓂᖅ ᐊᒻᒪᓗ 
ᐃᑲᔫᑎᒃᓴᓂᒃ ᐱᕙᓪᓕᐊᑎᑦᑎᓂᖅ ᓴᕿᑦᑎᓂᖅ, ᓴᓇᓂᖅ ᓴᖏᑦᑎᒋᐊᕐᓗᒋᑦ ᐱᔪᓐᓇᐅᑎᖏᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ 
ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ ᑕᒪᐃᓐᓂ ᑲᓇᑕᒥ.  
 
ᐃᓚᓕᐅᑎᔭᐅᓗᑎᒃ ᑕᐅᑦᑎᖏᑦ ᐊᖑᑎᑦ ᐊᕐᓇᐃᑦ ᐊᒻᒪᓗ ᐊᕐᓇᐅᒋᐊᖃᖅᑐᕆᔪᑦ ᐊᖑᑕᐅᒋᐊᖃᖅᑐᕆᔪᑦ ᐃᓄᐃᑦ: 
ᓴᕿᑦᑎᓗᑎᒃ ᐊᔾᔨᒌᓐᖏᑑᑕᐅᓂᖅᑎᒃ ᐱᔾᔪᑎᒋᓗᒋᑦ ᐊᖑᑎᓂᑦ ᐊᕐᓇᓂᓪᓗ-ᐃᓚᓕᐅᑎᔭᐅᓯᒪᖁᓪᓗᒋᑦ ᐸᐅᒃᑑᑎᒃᑯᑦ 
ᐃᑲᔫᑎᖏᓐᓄᑦ ᐃᓄᖕᓄᑦ-ᐱᓯᒪᔪᑦ ᖃᓄᐃᓕᐅᕈᑕᐅᓂᐊᖅᑐᓄᑦ ᐊᒻᒪᓗ ᐱᓕᕆᔨᒋᔭᐅᔪᓐᓇᖅᑐᓂᒃ ᐋᕿᒃᓱᐃᑎᓪᓗᒋᑦ. 

ᓯᕗᓪᓕᐅᑎᒋᐊᓕᒃ 5:  
ᖃᐅᔨᒪᔭᐅᑎᑦᑎᐊᕐᓗᒋᑦ, ᐱᓕᕆᐊᕆᓗᒋᑦ ᐊᒻᒪᓗ 
ᐋᕿᑦᑎᐊᕐᓗᒋᑦ ᐃᓄᐃᑦ ᐊᒻᒪᓗ ᒪᓕᒐᖅᑎᒍᑦ ᐱᔪᓐᓇᐅᑎᖏᑦ 
ᑖᒃᑯᐊ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ 
ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᓄᑦ. 

ᓯᕗᓪᓕᐅᑎᒋᐊᓕᒃ 6:  
ᐊᔾᔨᒌᓐᖏᑑᑕᐅᓂᖅᓴᓂᑦ ᐊᒻᒪᓗ ᒪᓕᑦᑎᐊᓕᖅᑎᓪᓗᒋᑦ 
ᑮᓇᐅᔭᒃᓴᖅᑖᒃᓴᓄᑦ ᐋᕿᒃᓯᒪᔾᔪᑎᒃᓴᖏᑦ  
ᓯᕗᓪᓕᐅᑎᒋᐊᓕᑦ ᐊᒃᑐᐃᑦᑎᐊᕐᓂᖅᓴᐅᓂᐊᕐᒪᑕ. 

ᐸᐅᒃᑑᑎᑦ ᐃᓱᒪᖃᕐᒪᑕ ᐊᖏᒡᓕᒋᐊᕈᒪᓪᓗᑎᒃ ᐊᒻᒪᓗ ᒪᓕᑦᑎᐊᓕᕐᓗᑎᒃ ᑮᓇᐅᔭᒃᓴᖅᑖᕐᑎᑦᑎᓲᓂᒃ ᐋᕿᒃᓯᒪᔾᔪᑎᒃᓴᒥᖕᓄᑦ 
ᐃᑲᔫᑎᑦ ᐱᓕᕆᐊᕆᔪᒪᔭᒥᖕᓄᑦ ᐊᒻᒪᓗ ᐊᖏᒡᓕᒋᐊᕐᓗᒍ ᐊᒃᑐᐃᔪᓐᓇᕐᓂᖅᐳᑦ. ᐊᔾᔨᒌᓐᖏᑑᑎᓂᑦ ᑮᓇᐅᔭᒃᓴᖅᑖᖅᑎᑕ -
ᐅᖃᑦᑕᕐᓗᑕ, ᑕᐃᒪᓗ ᐊᑭᓕᖅᓱᐃᔪᓐᓇᕐᓂᐊᕐᒪᑕ ᐊᒻᒪᓗ ᓴᐱᕐᓇᓐᖏᓪᓗᑎᒃ, ᐊᔪᖏᑎᑦᑎᓗᑎᒃ ᖃᑭᔾᔪᑎᒃᓴᓕᐅᕈᑎᒃᓴᓄᑦ 
ᐊᑦᑕᕐᓇᖅᑐᒦᓗᐊᖑᐊᖅᑐᑦ ᓴᓇᔭᒃᓴᑦᑎᓐᓂ. ᕿᓂᖃᑦᑕᕐᓂᐊᕋᑦᑕ ᐱᓕᕆᖃᑎᒃᓴᑦᑎᓐᓂᒃ ᐊᒻᒪᓗ ᑮᓇᐅᔭᒃᓴᖃᕐᑎᑦᑎ -
ᔪᓐᓇᖅᑐᓂᒃ ᒪᓕᑦᑎᐊᕐᓂᐊᕐᒪᑕ ᐋᕿᒃᓯᒪᔾᔪᑎᒃᓴᑦᑎᓐᓄᑦ ᓯᕗᓪᓕᐅᑎᖁᔭᑦᑎᓐᓂᒃ, ᑕᐃᒪᓗ ᐃᑲᔫᑎᒃᓴᕗᑦ ᑐᕌᕐᓂᐊᕐᒪᑕ 
ᐃᖏᕐᕋᓯᑎᒋᐊᓕᖕᓄᑦ ᐅᑯᐊᓗ ᑐᑭᖃᖅᑐᓂᒃ ᐊᓯᖕᖑᐃᓂᐊᖅᑐᑦ ᑖᒃᑯᓄᖓ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ 
ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ. 
 
ᐸᐅᒃᑑᑎᒃᑯᑦ ᐱᓕᕆᐊᕆᓂᐊᖅᑕᖓ ᑖᓐᓇ  
ᓯᕗᓪᓕᐅᑎᒋᐊᓕᒃ ᐱᔭᕇᕐᓗᒋᑦ ᐊᑖᓂ ᑎᑎᕋᖅᓯᒪᔪᑦ: 
 
ᐃᑲᔪᖅᑕᐅᔪᒪᓗᑕ ᐱᑕᖃᐃᓐᓇᕈᓐᓇᕐᓂᐊᖅᑐᓄᑦ ᑮᓇᐅᔭᒃᓴᓂᒃ: ᐃᑲᔪᖅᑎᒋᓗᒋᑦ ᒐᕙᒪᒃᑯᓪᓗ ᑎᒥᖁᑎᖏᑦ  
ᐊᒻᒪᓗ ᐊᓯᖏᑦ ᑮᓇᐅᔭᒃᓴᖃᖅᑎᑦᑎᓲᑦ ᑎᒥᑦ ᑲᔪᓯᑦᑎᐊᖏᓐᓇᕈᓐᓇᖅᑐᓄᑦ, ᑕᓪᓕᒪᓄᑦ-ᐊᕐᕌᒍᓄᑦ ᑮᓇᐅᔭᒃᓴᓂᒃ 
ᐊᖏᖅᑕᐅᖃᑦᑕᕐᓗᑎᒃ. ᖃᓄᐃᓕᐅᖅᑕᐅᕙᓕᐊᔪᑦ ᓴᕿᑦᓗᒋᑦ ᐱᒻᒪᕆᐅᔪ ᐊᑯᓂᐅᔪᒃᑯᑦ ᖃᑭᔾᔪᑎᒃᓴᓄᑦ ᐃᑲᔪᖅᑐᑦ 
ᐊᐅᓚᑦᓯᔨᑦ ᐱᓕᕆᐊᕆᓂᐊᖅᑕᖏᓐᓄᑦ ᐊᒻᒪᓗ ᑎᑭᐅᑎᓇᓱᐊᑦᑕᖏᓐᓄᑦ ᐊᑯᓂᐅᔪᒥᒃ ᐊᒃᑐᐃᓯᒪᓂᐊᕐᒪᑕ.  
 
ᓴᖕᖏᒃᑎᒋᐊᕐᓗᒋᑦ ᑐᒃᓯᕋᐅᑎᓂᒃ ᑎᑎᕋᖃᑦᑕᕐᓂᖅ ᐊᒻᒪᓗ ᐊᔾᔨᒌᓐᖏᑑᑎᓂᑦ ᑮᓇᐅᔭᒃᓴᖅᑖᕐᑎᑦᑎᔪᓐᓇᖅᑐᓂᑦ: 
ᖃᕿᔾᔪᑎᒃᓴᑦ ᐱᔭᕆᐅᖅᓴᑎᑦᑎᓂᕐᒥ ᐊᒻᒪᓗ ᐃᑲᔫᑎᒃᓴᓄᑦ ᐱᐅᓯᕚᓪᓕᖅᑎᓪᓗᒋᑦ ᐊᐅᓚᑦᓯᔨᑦ ᑐᑭᓯᕋᐅᑎᓂᒃ ᑎᑎᕋᕈᓯᖏᑦ 
ᐊᒻᒪᓗ ᐱᕈᖅᑎᑦᑎᓇᓱᒍᓯᖏᑦ. ᕿᓂᑦᑎᐊᖏᓐᓇᖃᑦᑕᕐᓗᑎᒃ ᐱᕕᖃᕐᑎᑦᑎᔪᓐᓇᖅᑐᓂᒃ ᓇᓗᓇᐃᖅᒥᓂᐊᕐᓗᓂ ᐊᒻᒪᓗ 
ᐊᑐᕐᓂᐊᕐᓗᓂ ᓄᑖᓂᒃ ᑮᓇᐅᔭᒃᓴᖃᕐᑎᑦᑎᔪᓐᓇᖅᑐᓂᒃ. ᓴᕿᑦᑎᓗᑕ ᐃᑲᔫᑎᒃᓴᓂᒃ ᑭᓱᓂᒃ, ᓲᕐᓗ ᐊᒃᑐᐃᑦᑎᐊᖅᓯᒪᔪᑦ 
ᐅᓂᒃᑳᑦ, ᑕᑯᑎᑦᑎᓗᑕ ᐊᑑᑎᖃᕐᓂᖏᓐᓂᒃ ᐸᐅᒃᑑᑎᒃᑯᑦ ᓴᓇᖃᑦᑕᖅᑕᖏᑦ. 
 
ᐱᓕᕆᑦᑎᐊᖅᓯᒪᔪᓂᒃ ᑮᓇᐅᔭᓕᕆᓂᕐᒧᑦ ᐸᕐᓇᐃᖃᑦᑕᕐᓗᑕ ᐊᒻᒪᓗ ᐊᐅᓚᑦᑎᓗᑕ: ᐊᑐᓕᖅᑕᐅᑎᑦᑎᓗᑕ ᐳᖅᑐᓛᖅ 
ᑮᓇᐅᔭᓕᕆᓂᕐᒧᑦ ᐸᕐᓇᐃᓂᖅ ᐊᒻᒪᓗ ᐊᐅᓚᑦᑎᓂᕐᒧᑦ ᐱᓕᕆᔾᔪᑕᐅᖃᑦᑕᖅᑐᓂᒃ, ᐃᓚᓕᐅᑎᓗᒋᑦ ᐊᑯᓚᐃᑦᑐᒥᒃ 
ᑮᓇᐅᔭᖅᑑᑎᒃᓴᑦ, ᑮᓇᐅᔭᓕᕆᔾᔪᑕᐅᔪᓂᒃ ᐅᓂᒃᑳᓕᐅᕐᓂᖅ, ᐊᒻᒪᓗ ᖃᐅᔨᓴᖅᑕᐅᔾᔪᓯᖏᑦ. ᓴᕿᔮᑦᑎᐊᕐᓗᑕ ᐊᒻᒪᓗ 
ᓵᑕᒃᓴᐅᑦᑎᐊᕐᓗᑕ ᑮᓇᐅᔭᓄᑦ ᐊᐅᓚᑦᑎᓗᑕ ᐋᕿᒃᓱᐃᓂᐊᕋᑦᑕ ᑕᑎᒃᓴᐅᑦᑎᐊᕐᓂᐊᕋᑦᑕ ᑮᓇᐅᔭᒃᓴᖃᕐᑎᑦᑎᔪᓄᑦ  
ᐊᒻᒪᓗ ᑎᒍᒥᐊᖅᑎᖁᑎᑦᑎᓄᑦ. 
 
ᐱᐅᓯᕚᓪᓕᖅᑎᓪᓗᒋᑦ ᐊᐅᓚᑦᑎᑦᑎᐊᕈᓐᓇᕐᓂᖅᐳᑦ ᐊᑑᑎᖃᑦᑎᐊᕈᓐᓇᕐᓂᖓ: ᐊᐅᓚᑦᓯᔨᑦ ᐋᕿᑦᑎᐊᖅᓯᒪᓗᑎᒃ 
ᐃᑲᔪᕈᓐᓇᕐᓂᐊᕐᒪᑕ ᐊᑐᐊᒐᖅᑎᒍᑦ ᐃᑲᔫᑎᓂᐊᖅᑐᑦ ᑐᑭᒧᐊᒍᑎᒃᓴᑦ. ᖃᑭᔾᔪᑎᒃᓴᓕᐅᕐᓗᑕ ᖃᕆᓴᐅᔭᑎᑎᒍᑦ, ᐃᒡᓗᑎᒍᑦ, 
ᐊᒻᒪᓗ ᐃᖅᑲᓇᐃᔭᖅᑎᒃᓴᑎᒍᑦ ᐱᐅᓯᓂᐊᕐᒪᑕ ᐊᐅᓚᑦᑕᕆᐊᖃᖅᑐᑦ ᐃᖏᕐᕋᑦᑎᐊᕐᓗᑎᒃ ᐊᒻᒪᓗ ᐊᑑᑎᖃᑦᑎᐊᕐᓗᑎᒃ.  

2025-2029   
ᐋᕿᒃᓯᒪᔾᔪᑎᒃᓴᓄᑦ  

ᐸᕐᓇᐅᑎᑦ

ᐸᕐᓇᒌᖅᐸᑕ  
ᐱᓕᕆᐊᕆᓕᕐᓗᒋᑦ 
 
ᐅᓇ ᑐᓂᔭᕗᑦ 2025-2029 ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐅᑎᖓ ᐊᑐᖅᑕᐅᓂᐊᖅᑐᓄᑦ 
ᓴᕿᑉᐸᓪᓕᐊᓂᐊᖅᑐᓄᑦ ᐊᒡᒋᖅᑐᓄᑦ ᑕᓪᓕᒪᑦ ᐊᕐᕌᒍᓄᑦ, ᐃᓗᓕᖃᖅᑐᖅ ᓂᐱᖏᓐᓂᒃ ᐊᒻᒪᓗ 
ᖃᐅᔨᒪᔭᐅᔪᑦ ᑖᒃᑯᓇᖓᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-
ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ ᐊᔾᔨᒌᓐᖏᑦᑐᓂᑦ ᓇᑭᑐᐃᓐᓇᖅ ᐃᓄᖕᓂᑦ ᑕᒪᐃᓐᓂ ᑲᓇᑕᒥ. ᐅᓇ 
ᐸᕐᓇᐅᑎ ᐃᓚᕙᓪᓕᐊᖑᔭᕐᓂᐊᖅᑐᖅ ᐊᒥᓱᓂᒃ ᑐᑭᓯᓇᓱᖃᑎᒌᒍᑎᖃᕐᓗᑕ ᐊᒻᒪᓗ ᐱᓕᕆᖃᑎᖃᕐᓗᑕ 
ᓯᕗᓕᐅᖅᑎᑦᑎᓂᒃ, ᐃᖅᑲᓇᐃᔭᖅᑎᓂᒃ, ᐊᒻᒪᓗ ᐱᓕᕆᖃᑎᒋᔭᑦᑎᓐᓂᒃ. ᐅᓇ ᓄᕕᐅᖃᐃᔪᖅ 
ᑲᑎᑎᓪᓗᒋᑦ ᐊᖏᖅᓯᒪᓂᖅᐳᑦ ᐅᓄᖅᓯᒋᐊᖁᓪᓗᒋᑦ ᐊᒃᑐᐃᔪᓐᓇᕐᓂᖅᐳᑦ ᐊᒻᒪᓗ ᓵᑕᒃᓴᐅᔪᓐᓇᕐᓂᖅᐳᑦ 
ᑖᒃᑯᓄᖓ ᐃᓄᐃᑦ ᐊᕐᓇᓄᑦ, ᓂᕕᐊᖅᓵᓄᑦ ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ 
ᐃᓄᖕᓄᑦ ᐊᖑᑎᓪᓗ ᐊᕐᓇᐃᓪᓗ ᓇᑭᑐᐃᓐᓇᖅ ᐃᓄᐃᑦ, ᐱᐅᓯᕚᓪᓕᖅᑎᓪᓗᒋᑦ ᐃᖅᑲᓇᐃᔮᕗᑦ  
ᐃᓂᕗᑦ ᑲᓇᑕᒥ ᓯᕗᓕᐅᖅᑎᐅᓪᓗᑕ, ᐱᕙᓪᓕᐊᑎᑦᑎᔪᓂ ᓯᕗᓕᐅᕆᔨᐅᑎᓪᓗᑕ, ᓴᖕᖏᑎᑦᑎᓯᒪᓪᓗᑕ 
ᐱᓕᕆᖃᑎᒌᖕᓂᒃᑯᑦ, ᓄᖃᐅᑎᓂᐊᓐᖏᓪᓗᒋᑦ ᐊᑐᖅᑕᐅᖁᓂᖅᐳᑦ ᐃᓅᓯᕐᒥ ᐊᒻᒪᓗ ᒪᓕᒐᖅᑎᒍᑦ 
ᐱᔪᓐᓇᐅᑎᕗᑦ, ᐊᒻᒪᓗ ᐊᔾᔨᒌᓐᖏᑑᑎᓂᑦ ᑮᓇᐅᔭᒃᓴᖅᑖᖅᑎᑕᐅᖃᑦᑕᓗᑕ ᑲᔪᓯᔪᒥᒃ 
ᐃᖏᕐᕋᑎᓐᓂᐊᕋᑦᑎᒍᑦ ᐊᑐᕆᐊᖃᖅᑕᕗᑦ.   

ᐅᓇ ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐅᑎ ᐊᖁᑎᒃᓴᓄᑦ ᑕᒻᒪᕇᒃᑯᑕᐅᓐᖏᑦᑐᖅ ᑭᓯᐊᓂ ᐊᖏᖅᓯᒪᓂᖅᐳᑦ 
ᐅᓂᒃᑳᒃᓴᕗᑦ ᐅᓂᒃᑳᕆᓗᒋᑦ ᓴᕿᔮᑦᑎᐊᕐᓗᑕ ᐊᒻᒪᓗ ᒪᓕᑦᑎᐊᕐᓗᑕ ᓄᓇᓕᖕᓄᑦ, ᐱᓕᕆᖃᑎ -
ᒋᔭᑦᑎᓐᓄᑦ, ᑮᓇᐅᔭᒃᓴᖃᖅᑎᑦᑎᔪᓄᑦ, ᐊᒻᒪᓗ ᑲᑎᒪᔨᓄᑦ. ᐊᑐᓂ ᐅᑯᐊ ᓯᕗᓪᓕᐅᑎᒋᐊᓕᑦ 
ᓇᓗᓇᐃᖅᓯᒪᕗᑦ, ᐱᑕᖃᓕᕐᑎᑦᑎᓂᐊᕋᑦᑕ ᐱᔭᕇᖅᓯᓯᒪᓕᕐᓗᑕ ᐅᑯᐊ ᐊᑐᖅᓯᔪᑦ 
ᐱᕙᓪᓕᐊᓚᐅᖅᑕᑦᑎᒍᑦ, ᑕᐃᒪᓗ, ᐱᓕᕆᐊᕆᔭᕗᑦ ᐱᓯᒪᓂᖃᕐᓗᑎᒃ ᑐᕌᕆᔭᑦᑎᓐᓂᒃ 
ᐋᕿᒃᓯᒪᔭᑦᑎᓐᓄᑦ. ᐅᓇ ᐸᕐᓇᐅᑎ ᑐᓐᖓᔾᔪᑕᐅᓂᐊᖅᑐᖅ ᐊᕐᕌᒍᑕᒫᑦ ᐱᓕᕆᐊᕆᔭᑦᑎᓐᓂᒃ ᐊᒻᒪᓗ 
ᑮᓇᐅᔭᖅᑑᑎᒃᓴᑎᒍᑦ, ᓴᓇᕐᕈᑎᕗᑦ ᐆᒃᑐᕋᕐᓂᐊᕐᓗᒋᑦ ᐊᒻᒪᓗ ᖃᐅᔨᓇᓱᑦᑎᐊᕐᓂᐊᕐᓗᒋᑦ 
ᐊᒃᑐᐃᓂᖅᐳᑦ, ᐊᒻᒪᓗ ᑐᑭᒧᐊᒍᑎᒃᓴᕗᑦ ᐱᔭᕇᑦᑎᐊᕐᓂᐊᕋᑦᑎᒍᑦ ᐊᖅᓯᒪᔭᕗᑦ. ᑲᔪᓯᓂᐊᕋᑦᑕ 
ᐱᓕᕆᖃᑎᒋᓗᒋᑦ ᓄᓇᓖᑦ ᐊᒻᒪᓗ ᐱᓕᕆᖃᑎᒋᖃᑦᑕᖅᑕᕗᑦ ᑕᒪᐅᓐᓇ ᐅᐸᒍᑎᕙᓪᓕᐊᑎᓪᓗᑕ, 
ᐅᓂᒃᑳᒃᓴᕗᑦ ᐅᓂᒃᑳᕆᓪᓗᒋᑦ ᐱᕙᓪᓕᐊᓂᕆᔭᑦᑎᓐᓂᒃ, ᑲᑎᒪᔪᓂᑦ ᑭᐅᓯᔾᔪᑕᐅᔪᑦ, ᐊᒻᒪᓗ 
ᑐᓴᓚᐅᖅᑕᕗᑦ ᓂᐱᖏᓐᓂᑦ ᐅᑯᐊ ᐋᕿᒃᓱᐃᕙᓪᓕᐊᔪᑦ ᐊᖁᑎᒋᓂᐊᖅᑕᑦᑎᓐᓂᒃ.  
 
ᖁᕕᐊᓱᒃᐳᖓ ᐱᓕᕆᓂᐊᕐᒥᒐᒪ ᐃᓚᖓᓄᑦ ᑕᒪᑐᒪ, ᐃᓱᒪᒋᑦᑎᐊᒃᑲᓐᓂᕐᓗᒍ ᐱᒻᒪᕆᐅᓂᖓ 
ᐃᓂᕗᑦ ᐊᐅᓚᑦᓯᔨᐅᓪᓗᑕ ᑲᓄᐃᑉᐸᓪᓂᐊᔪᓐᓃᖅᑎᑦᑎᓗᑕ ᐊᒻᒪᓗ ᐊᔪᖏᑦᑎᐊᕐᓗᑕ 
ᐃᖅᑲᓇᐃᔮᑦᑎᓐᓂᒃ ᐊᐅᓚᑦᓯᔨᑦ ᑕᐃᒪᓗ ᐱᓕᕆᖃᑦᑕᕐᒪᑕ ᐱᕈᖅᐸᓪᓕᐊᑎᑦᑎᓪᓗᑎᒃ 
ᖃᓄᐃᖏᑦᑎᐊᕆᐊᖃᕐᓂᖅ ᐊᒻᒪᓗ ᓴᖕᖏᔫᓂᖏᑦ ᐊᑐᖅᖢᒋᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ 
ᐊᒻᒪᓗ ᐊᖑᑕᐅᒋᐊᖃᖅᑐᕆᔪᑦ-ᐊᕐᓇᐅᒋᐊᖃᖅᑐᕆᔪᑦ ᐃᓄᐃᑦ ᑕᒪᐃᓐᓂ ᑲᓇᑕᒥ. ᖃᐃᖁᔨᕗᒍᑦ 
ᐃᓕᖕᓂᒃ ᐃᓚᐅᖁᓪᓗᑎᑦ ᐅᕙᑦᑎᓐᓂ, ᑐᓴᕐᑎᑦᑎᓗᑎᑦ ᐅᓂᒃᑳᕐᓂᒃ, ᑭᐅᔭᐅᓗᑕ, ᐊᒻᒪᓗ 
ᐃᓱᒪᓕᕈᑎᑦᑎᐊᕙᖕᓂ ᑐᓴᖅᑎᑕᐅᓗᑕ, ᐊᒻᒪᓗ ᐃᑲᔪᕐᓂᐊᕋᑦᑕ ᓄᕕᐅᖃᐃᓗᑕ ᐅᓂᒃᑳᖅᑕᐅᔪᑦ 
ᓴᖕᖏᔫᔪᑦ, ᐃᓚᐅᑎᑦᓯᔪᑦ, ᐊᒻᒪᓗ ᓴᕿᑎᑦᑎᔪᑦ ᐊᔾᔨᒌᓐᖏᑑᑕᐅᔪᓂᒃ ᐊᒥᓲᓂᒃ ᐊᒃᑐᖅᑕᐅᓯᒪᔪᑦ 
ᐊᒻᒪᓗ ᑲᔪᖏᖅᓴᐅᑎᒃᓴᑦ ᓂᕆᐅᒋᔭᐅᔪᓄᑦ.  



350 Sparks ᐊᖅᑯᑖᓂ, ᐃᓪᓗᕈᓯᖓ 
805 ᐋᑐᕚᒥ, ᐊᓐᑎᐅᕆᔪ K1R 7S8 

ᐅᖄᓚᐅᑖ: 613-238-.3977  
ᐊᑭᖃᓐᖏᑦᑐᒃᑯᑦ ᐅᖄᓚᕕᑦᓴᖅ: 1-800-667-0749  

www.pauktuutit.ca


